
I. ATALA
BIZKAIKO LURRALDE HISTORIKOKO FORU ADMINISTRAZIOA

Bizkaiko Foru Aldundia

Ogasun eta Finantza Saila

Bizkaiko Foru Aldundiaren 100/2025 FORU DEKRETUA, azaroaren 13koa, 
zenbait zergaren erregelamenduak aldatzen dituena eta gizarte-aurreikuspe-
naren arloan, Bizkaiko Lurralde Historikoko tributu-sistemaren berrikuspen 
fiskalerako neurriak onartzen dituen apirilaren 9ko 2/2025 Foru Araua gara-
tzen duena.

Joan den abenduaren 30ean argitaratu zen, Bizkaiko Aldizkari Ofizialean, 4/2024 
Foru Araua, abenduaren 27koa, zeinaren bidez tributu-neurriak onartzen baitira. Haren 
bidez, aldaketak egiten dira Bizkaiko Lurralde Historikoko zerga-sistemako 11 zerga-fi-
guratan, bai eta Bizkaiko Lurralde Historikoko Zergen Foru Arau Orokorrean ere. 4/2024 
Foru Arauan adierazten da gai jakin batzuk erregelamendu bidez garatuko direla, araua-
ren xedapenak erabat aplikatzen direla bermatzeko. Horretarako, lehenengo, Bizkaiko 
Foru Aldundiaren otsailaren 13ko 6/2025 Foru Dekretuaren bidez, Pertsona Fisikoen 
Errentaren gaineko Zergaren Araudia eta Sozietateen gaineko Zergari buruzko Errege-
lamendua aldatu dira.

Orain, foru-dekretu honen bidez erregelamendu-mailako beste aldaketa batzuk egi-
ten dira abenduaren 27ko 4/2024 Foru Arauaren garapena burutzeko, bai eta aldaketa 
tekniko batzuk ere, eta, horrez gain, arau-aipamen batzuk eguneratzen dira.

Lehenbizi, I. Tituluan zenbait erregelamendu moldatzen dira 4/2024 Foru Arauan 
zeharkakotzat jotzen diren aldaketen ondorioz. Batetik, zergen ondorioetarako EAEko 
legeriaren arabera eratutako izatezko bikoteekin parekatzen dira antzera eratu eta beste 
autonomia-erkidego batzuetako, Europar Batasuneko eta Europako Esparru Ekonomi-
koko beste estatu kide batzuetako eta hirugarren herrialdeetako erregistro publikoetan 
inskribatutako izatezko bikoteak, aintzat harturik Europar Batasunaren Tratatuan eza-
rritako diskriminaziorik ezaren printzipioa eta oinarrizko askatasunak errespetatzeko 
printzipioa, Europako Batzordeak horretaz egindako errekerimenduari jaramon eginez, 
Bizkaiko Lurralde Historikoko Zerga-bilketari buruzko Erregelamenduari eta honako zer-
ga hauen erregelamenduei ere dagokienez: pertsona fisikoen errentaren gaineko zerga, 
sozietateen gaineko zerga, ondare-eskualdaketen eta egintza juridiko dokumentatuen 
gaineko zerga eta ez-egoiliarren errentaren gaineko zerga. Bestetik, zenbait aldaketa 
egiten dira Pertsona Fisikoen Errentaren gaineko Zergaren Araudian eta Sozietateen 
gaineko Zergari buruzko Erregelamenduan, aitorpenarekin edo autolikidazioarekin ba-
tera egin behar diren hautapenen araubidea malgutzearen ondorioz: hautapena alda-
tu ahal izango da aitorpena norberaren borondatez aurkezteko aldia amaitu ondoren, 
baldin eta aurretik zerga-administrazioak errekerimendurik egin ez badu, eta ezabatu 
egiten da hautapen batzuetan aplikatzen den muga, hau da, ezin aldatu izatea aitorpena 
norberaren borondatez aurkezteko aldia amaitu ondoren.

Halaber, zenbait egokitzapen egiten dira zerga-erregelamenduetan Zergen Foru Arau 
Orokorrean egin diren aldaketa batzuen ondorioz, batez ere hildako pertsonen ordaindu 
gabeko betebehar guztiak espedientean ageri diren interesdun guztiei jakinarazi beharra 
eta foru-arau horren 60.3 artikuluaren testu berria, zeinak aldatzen baitu epealdi exeku-
tiboan berehala exekutatzeaz ezartzen dena, ordainketa atzeratzeko edo zatikatzeko, 
aldeak eskatuta konpentsatzeko, ordainean emateko edo bilketa-prozedura eteteko es-
kaera ez onartzeko kasuak bertan sartu gabe. Hain zuzen ere, honako hauek egokitzen 
dira: Zerga-ikuskapenaren Araudia, Zerga-bilketari buruzko Erregelamendua, Zergen 
Kudeaketari buruzko Araudia eta Bizkaiko Lurralde Historikoko Zergei buruzko mar-
txoaren 10eko 2/2005 Foru Arau Orokorra administrazio-bideko berrikuspenaren arloan 
garatzeko Araudia. Gainera, Bizkaiko Lurralde Historikoko Zerga-betebehar Formalak 
araupetu dituen Erregelamendua aldatzen da Zergen Foru Arau Orokorraren 92.1.e) arti-
kuluan pertsona juridikoei eta erakundeei ezartzen zaien informazio-betebehar berriaren 

ondorioz: egiazko titularrak nortzuk diren adierazi behar diote zerga-administrazioari, 
Kapital-zuriketa eta Terrorismoaren Finantzaketa Prebenitzeko apirilaren 28ko 10/2010 
Legeak xedatzen duenari jarraikiz.

Orobat, foru-dekretu honen bidez zenbait aldaketa sartzen dira Ikuskapenaren Arau-
dian: batetik, ikuskapen-jarduketetan baliabide digitalak erabili ahal izango dira, hau da, 
bideokonferentziaz edo antzeko sistema baten bidez egin ahal izango dira, soinua eta 
irudia bi noranzkoetan aldi berean komunikatzeko, zergapekoen eta aktuarioen arteko 
ikusizko, entzunezko eta ahozko elkarreragina izateko, eta segurtasunarekin igortzeko 
eta jasotzeko egindako jarduketen emaitzen berri ematen duten dokumentuak, haien egi-
letza, benetakotasuna eta osotasuna bermatuta, baldin eta zergapekoak aurretik ados 
dagoela adierazten badu, jarduketek horretarako aukera ematen badute eta jarduketa 
horien xede diren pertsonek horretarako behar diren baliabideak badauzkate; bestetik, 
legezko ordezkaritza dela eta, Ahalordetzeen Erregistro Elektroniko Orokorrean dagoen 
informazioa horretarako erabili ahal izango da.

Azkenik, Bizkaiko Lurralde Historikoko Zerga-ikuskapenaren Araudian eta Zerga-bil-
ketari buruzko Erregelamenduan zenbait atal eguneratu behar izan dira zergak aplika-
tzeko jarduera edo prozedura baten esparruan zerga-administrazioak zergapekoaren 
egoitzan sartzeko eskatutako baimen judizialaren araubidea argitzeko.

Bestalde, foru-dekretu honen II. tituluan, borondatezko gizarte-aurreikuspenaren 
tratamendu fiskal berriari dagokionez Bizkaiko Lurralde Historikoko tributu-sistemaren 
berrikuspen fiskalerako neurriak onartzen dituen apirilaren 9ko 2/2025 Foru Arauan ja-
sotzen diren xedapenak garatzen dituzten arauak jasotzen dira, bai pertsona fisikoen 
errentaren gaineko zergari dagokionez, bai sozietateen gaineko zergari dagokionez.

Aipatutako foru-arauaren zioen azalpenean bertan xedatzen den bezala, araudi be-
rriarekin bultzada eraginkorra eman nahi da, fiskalitatea baliatuz, bigarren zutabea apur-
ka-apurka finka dadin, pentsio publikoen osagarri gisa eta enplegatuaren zein enplega-
tzailearen erantzukidetasuna sustatuko da.

Ildo horretan, pertsona fisikoen errentaren gaineko zergari dagokionez, kontuan hartu 
behar da indarrean jarri direla, batetik, borondatezko gizarte-aurreikuspeneko sistemeta-
ra egiten diren ekarpenen zerga-araubidea (2025eko urtarrilaren 1etik aurrerako ondo-
rioekin), eta, bestetik, sistema horietatik datozen prestazioen zerga-araubidea (2026ko 
urtarrilaren 1etik aurrerako ondorioekin). Arau horiek errespetatuta, erregelamendu bi-
dez garatu dira foru-arauak agindutakoaren ondorioz nahitaez garatu beharreko gaiak, 
bai eta, garatzeko berariazko agindurik izan ez arren, foru-aldundi honen iritziz erregu-
larizatzea behar zutenak ere, ekarpenak kudeatzen eta prestazioak ordaintzen dituzten 
entitateek eta ekarpenak egiten edo prestazioak jasotzen dituzten Bizkaiko Lurralde His-
torikoko herritarrek araudi berritzaile hori behar bezala aplika dezaten.

Hala, 2025eko urtarrilaren 1etik aurrerako ondorioekin, zergari buruzko foru-araua-
ren 71. artikuluaren 1. apartatuko b letraren bigarren paragrafoan aurreikusitako mugari 
dagokionez, erregela objektibo bat ezartzen da zehazteko noiz duten enpresaburu in-
dibidualaren edo profesionalaren ekarpen propioak proportzionaltasun-maila bat langi-
leen alde egiten dituzten kontribuzioekiko. Horrenbestez, proportzionaltasuna dagoela 
ulertuko da banakako enpresaburu indibidualaren edo profesionalaren ekarpen propioak 
ez direnean ardurapean dituen langile guztiei egotzitako kontribuzioen batezbestekoa 
halako 1,5 baino handiagoak.

Beste alde batetik, aldatu egin da zergaren erregelamenduaren 65. artikuluaren 4. 
apartatua. Xedea da, zergadunak ekarpenak egiten dituenerako eta, aldi berean, susta-
tzaile edo bazkide babesleak egotzitako kontribuzioak zergari buruzko foru-arauak bai-
mendutako mugen gainetik daudenerako tratamendua aldatu gabe, arauan manu hau 
txertatzea: enplegu-sistemetarako ekarpenak eta kontribuzioak murrizteko lehentasuna, 
zergari buruzko foru-arauaren 71.1 artikuluaren d) letran ezarritako muga gainditzen de-
nean.

Era berean, zergaren kuota osoan aplikatu ahal diren kenkariei dagokienez, eta zer-
gari buruzko foru-arauaren 91 bis artikuluan eta berrogeigarren xedapen gehigarrian 
ezarritako kenkarien ehunekoetatik aplikatu beharrekoa zehazteko, 71 ter artikulu be-

rrian zehazten da ezen, negoziazio kolektiboaren ondorioz sortzen diren baina enple-
gatuentzat borondatez atxikitzekoak diren gizarte-aurreikuspeneko planen kasuan, plan 
horiei atxikitako langile guztien urteko soldata gordina hartuko dela kontuan. Horrez 
gainera, hurrengo ekitaldietan egozten diren ekarpenen kenkari-araubidea ezartzen da; 
jatorrizko zergaldiko ehunekoak eta gainerako betekizunak errespetatu behar dira, eta, 
aldi berean kenkari bat baino gehiago aplikatu ahal izanez gero, aurreko ekitaldietako 
ekarpenen ondoriozko kenkariak aplikatuko dira lehenengo.

Azkenean, xedapen iragankor berri bat sartzen da, zeinean xedatzen baita, zerga-
dunek 2025eko urtarrilaren 1a baino lehen emandako zenbatekoak edo egotzitako kon-
tribuzioak ez badira murriztu zerga-oinarrian, mugak gainditzeagatik edo zerga-oinarri 
nahikorik ez izateagatik, zergadun horiek aplikatzeko dauden ekitaldietan aplikatu ahal 
izango dituztela gaindikin horiek, 2024ko abenduaren 31n indarrean zegoen erregela-
menduaren 65. artikuluaren 4. apartatuan ezarritakoaren arabera.

Bestalde, 2026ko urtarrilaren 1etik aurrerako ondorioekin, eta zergari buruzko fo-
ru-arauaren 9. artikuluaren 38. apartatuan ezarritako salbuespenaren edukia garatze-
ko, zergaren erregelamenduaren 12 ter artikulu berrian malgutu egiten da errentaren 
konstantziari buruzko eskakizuna, eta ezartzen da errenta aldatu egin daitekeela Gizarte 
Segurantzaren sistemak kotizaziopeko modalitatean ordaindutako pentsioen errebalori-
zazio-ehunekoa edo Kontsumoko Prezioen Indizea baino handiagoa, edo, hala badago-
kio, Bizkaiko Lurralde Historikoko Aurrekontu Orokorren Foru Arauan ezarritakoa baino 
handiagoa ez den ehunekoan.

Malgutzeko bide beretik, aldi baterako errentak gutxienez 15 urteko iraupena izan 
behar duela ezartzen duen eskakizuna modulatzeko, berariaz ezartzen da aldi baterako 
errentaren iraupenari buruzko betekizuna betetzat joko dela, hasiera batean, kobran-
tza hasi zenetik, gutxienez 15 urteko epea ezarri bada, errenta jasotzen duen pertsona 
hiltzen denean edo zergadunaren inbertsio-borondatearekin zerikusirik ez duten beste 
inguruabar batzuk gertatzen direnean, edo bere izaeragatik 15 urteko iraupen horretara 
iristen ez diren zurztasun-prestazioak direnean.

Edonola ere, aipatutako salbuespena aplikatzeko betekizunak hasieran betetzen ba-
dira eta gero urratzen badira, erregularizatu egin beharko da zerga-egoera, ez-betetze 
hori gertatzen den ekitaldiari dagokion aitorpenean, eta dagozkion berandutze-interesak 
ere sartu beharko dira.

Bestalde, zergaren erregelamenduaren 15. artikuluan egokitzapen teknikoak egiten 
dira, errenta moduan jasotzen diren kasuetan lan-etekinen integrazio-ehunekoa egune-
ratzeko (orain %70ekoa da), zergari buruzko foru-arauaren 37. artikuluaren e) letrako 
kapital higigarriaren etekinak tratamendutik kanpo uzteko aukera zehazteko eta sistema 
publikoetatik edo banaketa-sistemetatik datozen prestazio guztien araubidea aplikatzetik 
salbuesteko.

Era berean, zergaren erregelamenduaren 92. artikuluaren 4. eta 5. apartatuak alda-
tzen dira, zergari buruzko foru-arauaren 37. artikuluaren e) letrarekin bat etorrita erren-
tagarritasunarekin bat datozen aurreikuspen-sistemetatik datozen etekinei ematen zaien 
kalifikazio berrira egokitzeko.

Zergari buruzko foru-arauaren berrogeita bigarren xedapen gehigarriak errentagarri-
tasun positiboa zehazteko arau bat finkatzen du, zeina aplikatuko baita baldin eta bete-
beharpeko entitateak Administrazioari eman ez badio produktuaren errentagarritasunari 
edo, hala badagokio, jasotzaileak gizarte-aurreikuspeneko sisteman duen antzinatasu-
nari buruzko informazioa. Horrela, horretarako betekizunak betetzen badira, aipatutako 
errentagarritasun positiboa honela kalkulatuko da: %1eko portzentajea aplikatuko zaio 
aipatutako aurreikuspen-sistemako prestazioak jasotzen dituen pertsonak sistema ho-
rretan duen antzinatasun-urte bakoitzeko jasotako prestazioaren zenbatekoari, %35eko 
mugarekin. Era berean, informazioa emateko betebeharra duten entitateak ez badute 
zerga-administrazioaren esku jartzen jasotzaileak gizarte-aurreikuspeneko sisteman 
duen antzinatasunari buruzko informazioa, errentagarritasuna kalkulatuko da jasotako 
prestazioaren zenbatekoari %25eko portzentajea aplikatuta.

Aurreko aurreikuspenak kontuan hartuta, eta errentagarritasuna antzinatasunaren 
arabera kalkulatzeko modua zehazteko, hamargarren xedapen gehigarri berrian adie-
razten da, batetik, modu indibidualean hartuko dela antzinatasuna zergaduna atxikipe-
netik titularra den gizarte-aurreikuspeneko plan bakoitzean, eta, bestetik, antzinatasun 
hori ez badator bat urte osoekin, goitik biribilduko dela.

Azkenik, sozietateen gaineko zergaren esparruan, 38 sexies artikulu berria sartzen 
da zergaren erregelamenduan, pertsona fisikoen errentaren gaineko zergan lehen aipa-
tutako xedapen bera jasotzeko, eta ezarri da, negoziazio kolektiboaren ondorioz sortzen 
diren baina enplegatuentzat borondatez atxikitzekoak diren gizarte-aurreikuspeneko pla-
nen kasuan, kontuan hartuko dela plan horiei atxikitako langile guztien urteko soldata 
gordina, zergari buruzko foru-arauaren 66 septies eta 66 octies artikuluetan eta hogeita 
hamaikagarren eta hogeita hamabigarren xedapen gehigarrietan araututako gizarte-au-
rreikuspeneko plan jakin batzuei egindako enpresa-kontribuzioen ondoriozko kenkariak 
kalkulatzeko.

Adierazi behar da foru-dekretu honen izapidetzea lege eta dekretu hauetan xeda-
tutakoaren arabera egin dela: Euskal Autonomia Erkidegoko 4/2005 Legea, otsailaren 
18koa, Emakumeen eta Gizonen Berdintasunerakoa, eta Bizkaiko Foru Aldundiaren 
112/2024 Foru Dekretua, azaroaren 14koa, Bizkaiko Foru Aldundian generoaren eragi-
naren aurretiazko ebaluazioa egiteari buruzkoa.

Era berean, Bizkaiko Foru Aldundian xedapen orokorrak egiteko prozedura erregula-
tzen duen Bizkaiko Foru Aldundiaren ekainaren 15eko 87/2021 Foru Dekretuak jasotzen 
dituen izapide guztiak bete dira.

Hala, bada, Ogasun eta Finantza Saileko foru-diputatuak proposatuta eta Bizkaiko 
Foru Aldundiko Gobernu Kontseiluak eztabaidatu eta onetsi ondoren, honako hau

XEDATZEN DUT:
I. TITULUA

ZERGA NEURRIAK

1. artikulua.—�Aldatzea Bizkaiko Lurralde Historikoko Zerga-Ikuskapenaren Arau-
dia, Bizkaiko Foru Aldundiaren urtarrilaren 24ko 5/2012 Foru Dekre-
tuaren bidez onetsia

Honako aldaketa hauek sartzen dira Bizkaiko Lurralde Historikoko Zerga-Ikuskape-
naren Araudian (Araudi hori Bizkaiko Foru Aldundiaren urtarrilaren 24ko 5/2012 Foru 
Dekretuaren bidez onetsi zen):

Bat.	 6. artikuluaren 3. eta 4. apartatuak berridazten dira eta honela geratzen dira 
idatzita:

�«3.	 Finkan edo lokalean enpresa- edo lanbide-jarduerarik egiten ez bada eta in-
teresdunak edo finka zaintzen duen pertsonak ez badie aktuarioei sartzen uzten, 
Ogasuneko zuzendari nagusiak emandako sartzeko erabakia beharko da finka edo 
lokal horietan sartzeko eta haiek aztertzeko. Nolanahi ere, horrelako kasuetan hartu 
beharreko kautelazko neurriak ere har daitezke.
�4.	 Zergapeko baten egoitzan sartu behar bada aztertzeko asmoarekin, Bizkaiko Lu-
rralde Historikoko Zergei buruzko Foru Arauko 111. artikuluan xedatutakoa aplikatuko 
da, egoitza Konstituzioaren babespean baitago. Horretarako, interesdunari baimena 
eskatu behar zaio, berariaz, eta beraren eskubideen berri eman behar zaio. Dena 
dela, interesdunak edo finka zaintzen duen pertsonak bertan sartzeko beharrekotzat 
jo ohi diren egintzak egiten baditu, sartzeko edo aztertzeko baimena eman duela 
pentsatuko da.
�Interesdunaren baimenik lortzen ez bada, bai eta epailearen baimena lortzeko es-
kaera prozeduraren hasiera formala baino lehen egiten den kasuetan ere, Ogasune-
ko zuzendari nagusiak sartzeko erabakia betearazteko epaile-baimena eskatuko dio 
kasuan kasuko agintari judizialari ebazpen baten bidez, eta horri atxikita aktuarioek 
egindako txosten arrazoitua bidaliko dio, ikuskatzaile buruak ontzat emana.»

Bi.	 8. artikuluaren 2. apartatua berridazten da eta honela geratzen da idatzita:
�«2.	 Hildako pertsona fisikoei edo desegindako edo azkendutako pertsona juridikoei 
edo erakundeei buruzko jarduketen edo prozeduren kasuan, Administrazioaren au-
rrean jardun beharko dute Bizkaiko Lurralde Historikoko Zergen Foru Arau Orokorra-
ren 38. eta 39. artikuluetan xedatzen denaren arabera eskubideak, betebeharrak eta, 
egonez gero, zerga-zehapenak eskualdatzen zaizkien pertsonek.
�Zerga-administrazioak oinordeetako edozeinekin egin ahal izango ditu jarduketak 
edo prozedurak, eta oinordekoen izenean formalizatuko dira aktak eta egingo dira 
likidazioak. Nolanahi ere, jakinarazpena espedientean halakotzat ageri diren oinor-
dekoei egin beharko zaie.
�Ikuskapen-prozedura bat egiten ari den bitartean pertsona fisikoa hiltzen bada edo 
pertsona juridikoa edo erakundea desegiten edo azkentzen bada, horren berri eman 
beharko zaio aktuarioari, eta, jakinarazpen hori egin ezean, jarduketaren deusezta-
suna oinarritzeko ezin izango da alegatu hortik aurrerako jarduketak oinordekoekin 
egin ez izana.»
Hiru.	 9. artikulua berridazten da eta honela geratzen da idatzita:
�«9. artikulua.—�Legezko ordezkari baten bidez jardutea
��1.	 Ikuskapen-prozeduretan jarduteko behar besteko gaitasunik ez duten pertsonen 
ordez haien legezko ordezkariek jardungo dute.
�Hala ere, pertsona horiek jarduteko gaitasun nahikoa lortzen badute, ikuskapen-pro-
zeduretan jardungo dute, baita ikuskapenaren aurreko zerga-egoera egiaztatzeko 
ere.
�2.	 Horrelakoetan, legezko ordezkari izan direnek aktuarioek eskatuta ere jardun 
beharko dute, batez ere arau-hausleak diren aldetik dauzkaten erantzukizunei aurre 
egiteko.
�3.	 Legezko ordezkariak bere ordezkaritza egiaztatu beharko die aktuarioei. No-
lanahi ere, ordezkaritzat jo ahalko dira dagozkien erregistro publikoetan ordezkari 
gisa inskribatuta dauden pertsonak, eta bereziki Ahalordetzeen Erregistro Elektroniko 
Orokorrean (89/2020 Foru Dekretua, urriaren 13koa, Ahalordetzeen Erregistro Elek-
troniko Orokorra sortu eta arautzen duena) inskribatuak.
�Ikuskatzeko prozedura edo jarduketa bat egiten den bitartean legezko ordezkaritza 
aldatzen edo iraungitzen bada, egindako jarduketak baliozkotzat eta eraginkortzat 
joko dira, harik eta jarduketak egiten dituzten aktuarioei horren berri eman arte.
�4.	 Zergen ondorioetarako soilik, legezko ordezkaritza egiaztatutzat joko da Zer-
ga-administrazioak ofizioz inskribatzen duenean Ahalordetzeen Erregistro Elektroni-
ko Orokorrean, uztailaren 21eko 112/2009 Foru Dekretuaren bidez onetsitako Bizkai-
ko Lurralde Historikoko Zergen Kudeaketari buruzko Araudiaren 70. artikuluaren 5. 
apartatuan ezartzen diren kasuetan eta bertako baldintzak beteta.»
Lau.	 10. artikuluaren 1. apartatua berridazten da eta honela geratzen da idatzita:
�«1.	 Ikuskapen-prozeduretan zergapekoa edo beraren legezko ordezkaria ez beste 
pertsona bat aritzen bada, horren berri agertu behar da berariaz egiten diren eginbi-
de edo akta guztietan eta, gainera, emandako ahalordearen frogagiria espedienteari 
atxiki behar zaio.
�Ikuskapen-prozeduran ari dena Ahalordetzeen Erregistro Elektroniko Orokorrean ins-
kribatutako ordezkaria bada, aski izango da espedientean horren berri agertzea.
�Ordezkaritza agiri publiko baten bitartez eman bada, nahikoa izango da haren errefe-
rentzia. Gainera, espedienteari kopia arrunta edo fotokopia txertatu behar zaio aktua-
rioak egindako alderatze-eginbidearekin.
�Hala ere, ordezkaritza-agiria baliabide elektronikoen, informatikoen edo telematikoen 
bitartez egin bada, zerga-administrazioak ezarritako betekizun eta bermeekin, ez da 
egin beharko aurreko paragrafoan aipatzen den alderatze-eginbidea.»

Bost.	 11. artikulua berridazten da eta honela geratzen da idatzita:
�«11. artikulua.—�Legezko zein borondatezko ordezkarientzako arau orokorrak
�1.	 Zergapekoak ordezkariaren bitartez jarduten badu ikuskapen-prozeduretan, or-
dezkariak hasiera-hasieratik egiaztatu beharko du ordezkaritza, beharrezkoa izanez 
gero.
�Egiaztatzen ez badu, aktuarioek eskatuko diote egiaztagiria hurrengo ikuskapen-age-
rraldian aurkezteko, edo hamar egun pasatu baino lehen.
�Ordezkariak orduan ere ez badu egiaztatzen bere ordezkaritza, aktuarioek jarduke-
tak eten ahal izango dituzte eta, jarduketak harekin egitea ez bada baliozkoa, eten-
dura eginbidean agertuko dute. Halako kasuetan, zergapekoa agertu ez dela ulertuko 
da bidezko ondorio guztietarako.
�Ordezkaritza Ahalordetzeen Erregistro Elektroniko Orokorrean inskribatuta eta inda-
rrean badago, ez da egiaztatu beharko apartatu honetan azaltzen den bezala.
�2.	 Ahalorde nahikorik gabe agertzen diren pertsonek egiten dituzten adierazpenek 
Zuzenbidearen araberako froga-balioa edukiko dute.
�Ordezkaritza egiaztatu edo baliozkotzat jo ondoren, ordezkatuak frogatu beharko du 
ez duela ahalorde nahikorik eman edo emandakoa ezeztatu duela, eta jarduketaren 
deuseztasuna oinarritzeko ezin izango du alegatu berak sortutako akats edo hutsik.
�Ordezkaritza errebokatzeak ez du eragingo inguruabar hori aktuarioari jakinarazi au-
rretik ordezkariarekin egindako jarduketen deuseztasuna. Ordutik aurrera, beste or-
dezkari bat izendatu edo zergapekoa bera bertaratu arte, ulertuko da ez dela agertu 
zerga-administrazioaren aurrera eta ez diela jaramon egin haren errekerimenduei.
�Ordezkaritzari uko egiteak ez du edukiko ondoriorik organo jardulearen aurrean harik 
eta ordezkatuari modu sinesgarrian jakinarazi zaiola egiaztatu arte.
�3.	 Jarduketa batzuetan ordezkariak ahalorderik ez edukitzea edo ahalordea nahi-
koa ez izatea zuzendutzat joko da kasu hauetan: zergapekoak ikuskapeneko egin-
bideen, txostenen edo akten ondoriozko egintzak aurkaratzen baditu egoera horiek 
aipatu gabe; likidatutako zerga-zorraren zenbatekoa ordaintzen badu.
�4.	 Aktuarioek eskatu ahal izango dute jarduketetan laguntza emango duten eta ari-
ko diren pertsonen nortasuna, izaera eta ahalmenak egiaztatzeko.
�Jarduketetan esku hartzeko ahalmen nahikorik ez daukan pertsonaren bat bertaratuz 
gero, aktuarioak horren berri agerraraziko du eta zergapekoa ez agertutzat joko du. 
Hala ere, agertu den pertsonari errekerimendua bidali ahal izango dio, pertsona ego-
kia bertaratu dadin, edo berehala ager dadila eskatu, bestela.
�5.	 Errekurtso baten edo erreklamazio ekonomiko-administratibo baten ebazpenean 
ebazpena edo likidazio administratiboa deuseztatzen bada ordezkariak ez daukala-
ko horretarako ahalorderik edo ahalordea nahikoa ez delako, aginduko da eginda-
ko jarduketek atzeraeragina izan dezatela ordezkaritza egiaztatu behar zen unera 
edo nahikotzat jotzen ez den ahalordea aurkeztu zen unera, eta zergak aplikatzeko 
prozeduraren barruan ordezkariak esku hartu gabe egindako jarduketek eta frogek 
baliozkoak izaten jarraituko dute.»
Sei.	 16. artikuluaren 1. apartatuaren c) letra berridazten da eta honela geratzen da 

idatzita:
�«c)	� Egindako egiaztapen-jarduketen ondorioak dokumentatzen direnean, zerga-ta-

sen aldaketak agertzen diren akta bakarrak eginez gero, lurralde bakoitzeko 
eragiketen bolumenaren kalkulua zehaztuta eta eragiketen bolumena banatzeko 
irizpideak adierazita.»

Zazpi.	 17. artikuluaren 4. apartatua berridazten da eta honela geratzen da idatzita:
�«4.	 Honako zerga hauen egiaztapenean, akta bat egingo da egiaztatzen den zer-
galdi bakoitzeko: pertsona fisikoen errentaren gaineko zerga, ondarearen gaineko 
zerga, sozietateen gaineko zerga eta ez-egoiliarren errentaren gaineko zerga (esta-
blezimendu iraunkorrarekin diharduten zergadunak).



ee
k:

 B
AO

-2
02

5a
22

0-
(I-

12
13

)

BIZKAIKO ALDIZKARI OFIZIALA BAO
2025, azaroak 17. Astelehena220. zk. 7. orr.

�Halaber, zerga hauetan akta bat formalizatuko da egutegiko urte bakoitzeko, urte-
ko aitorpen-aldi guztiak zein batzuk bakarrik egiaztatzen direnean, atxikitzaileek eta 
konturako sarrerak egin behar dituztenek dauzkaten betebeharrei dagokienez: balio 
erantsiaren gaineko zerga, fabrikazioaren gaineko zerga bereziak, ikatzaren gaineko 
zerga berezia eta elektrizitatearen gaineko zerga berezia. Akta bakoitzean zer zergal-
di egiaztatu den adieraziko da.
�Gainerako zergei dagokienez, baldin eta zergapekoak ikuskapen-jarduketaren emai-
tzari buruz adierazitakoak bide ematen badu, zerga-kontzeptu bakoitzeko akta baka-
rra egin ahal izango da, egiaztatutako zergaldi osoa hartzen duena.»
Zortzi.	 19. artikuluaren 1. apartatua berridazten da eta honela geratzen da ida-

tzita:
�«1.	 Aktuarioek zehaztuko dute kasu bakoitzean non egin behar diren ikuskapen-jar-
duketak, Bizkaiko Lurralde Historikoko Zergei buruzko Foru Arauaren 139. artikuluan 
xedatzen dena kontuan hartuta, eta horren berri emango dute bidezko komunika-
zioan. Aurrekoa gorabehera, jarduketak sistema digitalen bidez egin ahal izango dira, 
baldin eta sistema horiek aukera ematen badute bideokonferentziaren edo antzeko 
sistema baten bidez soinua eta irudia bi noranzkoetan aldi berean komunikatzeko, 
zergapekoen eta aktuarioen arteko ikusizko, entzunezko eta ahozko elkarreragina 
izateko, eta segurtasunarekin igortzeko eta jasotzeko egindako jarduketen emaitzen 
berri ematen duten dokumentuak, haien egiletza, benetakotasuna eta osotasuna ber-
matuta.
�Sistema horiek erabili ahal izateko, aurretik zergapekoek ados daudela adierazi 
beharko dute, jarduketen izaerak horretarako aukera eman behar du eta jarduketa 
horien xede diren pertsonek horretarako behar diren baliabideak eduki behar dituzte.
�Halaber, ezinbestekoa izango da jarduketak egiten dituzten langileek aipatutako per-
tsonak nortzuk diren egiaztatzea eta berariaz agerraraztea eginbidean. Gero egin-
bideari sinadura elektronikoa ezarriko diote bi alderdiek Bizkaiko Foru Aldundiaren 
egoitza elektronikoaren bidez, bertan onartuta dauden identifikazio-, autentifikazio- 
eta sinadura-sistemetako bat erabiliz (62/2015 Foru Dekretua, maiatzaren 5ekoa, 
Administrazio Elektronikoari buruzkoa; 4840/2016 Foru Agindua, Herri Administrazio-
rako eta Erakunde Harremanetarako foru-diputatuarena, ekainaren 6koa).»
Bederatzi.	 30. artikuluaren 1. apartatua eta 3. apartatuaren b) letra berridazten dira 

eta honela geratzen dira idatzita:
�«1.	 Egiaztatzeko eta ikertzeko prozedurako jarduketak zergapekoari bertaratzeko 
komunikazioa jakinarazita has daitezke, araudi honen I. tituluaren III. kapituluaren 1. 
atalean ezartzen den bezala. Bertan azalduko zaio non, zer egunetan eta zer ordu-
tan agertu behar duen, eta agiriak eta ikuskatzailetzak beharrezkotzat jotzen dituen 
gainerako elementuak eraman behar dituela.
�Gainera, aurreko paragrafoan aipatzen den komunikazioan adierazi ahal izango da 
ezen, zergapekoa edo beraren ordezkaria bertaratu beharrean, jarduketak sistema 
digitalen bidez egin ahal izango direla, baldin eta sistema horiek aukera ematen 
badute bideokonferentziaren edo antzeko sistema baten bidez soinua eta irudia bi 
noranzkoetan aldi berean komunikatzeko, zergapekoen eta aktuarioen arteko iku-
sizko, entzunezko eta ahozko elkarreragina izateko, eta segurtasunarekin igortzeko 
eta jasotzeko egindako jarduketen emaitzen berri ematen duten dokumentuak, haien 
egiletza, benetakotasuna eta osotasuna bermatuta, eta, halaber, araudi honen 19. 
artikuluaren 1. apartatuan ezartzen diren baldintzak betetzen badira.
�Komunikazio horretan egingo diren jarduketen hedaduraren berri emango zaio zer-
gapekoari.
�Jarduketen hedadura partziala bada, jakinarazi beharko zaio zer elementu egiazta-
tuko diren edo zer elementu geratuko diren jarduketetatik kanpo. Halaber, jarduke-
ta horietan zer eskubide eta zer betebehar dauzkan jakinaraziko zaio zergapekoari. 
Gauza bera egingo da jarduketen hasierako hedadura aldatzen, zabaltzen edo mu-
rrizten denean ere.



ee
k:

 B
AO

-2
02

5a
22

0-
(I-

12
13

)

BIZKAIKO ALDIZKARI OFIZIALA BAO
2025, azaroak 17. Astelehena220. zk. 8. orr.

�Interesdunari errekerimendua bidaltzen bazaio bulego publikoetan egun jakin batean 
agertzeko, gutxienez 10 eguneko aldia egon behar da errekerimenduaren jakinaraz-
penetik agerraldi-egunera.
�Gutxieneko epe hori errespetatu egin beharko da, halaber, jarduera sistema digitalen 
bidez egin behar denean, araudi honen 19. artikuluan adierazitako baldintzetan.»
�«b)	� Jarduketak edo prozedurak abian daudela, jarduketa edo prozedura horien xede 

diren zerga-betebeharrei edo zergaldiei buruzko zerga-aitorpen edo zerga-au-
tolikidazio bat aurkezten badu zergapekoak, inolaz ere ez da abiaraziko itzulke-
ta-prozedurarik, ez zergak aplikatzeko beste prozedurarik, eta ez dira sortuko 
Bizkaiko Lurralde Historikoko Zergen Foru Arau Orokorraren 27. eta 28. artiku-
luetan eta 184. artikuluaren 3. apartatuan zehazten diren ondorioak. Dena dela, 
likidaziorik egiten bada, kontuan hartu ahal izango da aitorpen edo autolikidazio 
horretan adierazitako informazioa.»

Hamar.	 31. artikulua berridazten da eta honela geratzen da idatzita:
�«31. artikulua.—�Prozeduraren garapena
�1.	 Egiaztatzeko eta ikertzeko prozedurako ikuskapen-jarduketak hasiz gero, amaitu 
arte ekin behar zaie, beren jitearen eta izaeraren arabera.
�2.	 Ikuskapen-jarduketak behar den beste egunetan egingo dira. Egun bakoitzean 
aktuarioek egokiesten dituzten jarduketak egingo dituzte. Jarduketak sistema digita-
len bidez egin ahal izango dira, araudi honen 19. artikuluan ezartzen den bezala.
�Egun bakoitzeko jarduketak bukatutakoan ezarri ahal izango da noiz (eguna eta or-
dua) eta non izango den hurrengo saioa, hurrengo egun baliodunetik aurrera. Hala 
ere, zergapekoari zerga-administrazioaren bulegoetara joateko errekerimendua egi-
ten bazaio, bera bertan ez dagoela, gutxienez 10 eguneko epealdia eman beharko da 
errekerimendua jakinarazten den egunaren biharamunetik aurrera.
�Gutxieneko epe hori errespetatu egin beharko da, halaber, jarduera sistema digitalen 
bidez egin behar denean, araudi honen 19. artikuluan adierazitako baldintzetan.
�3.	 Zergapekoa ez badago ados aktuarioak jarduketekin jarraitzeko ezarritako egu-
narekin, horretarako arrazoiak azaltzen dituen idazkia aurkeztu ahal izango dio ikus-
katzaile buruari, eta hark noiz jarraitu erabakiko du.
�Jarduketekin jarraitzeko eguna, ordua eta tokia ezartzen ez badira, aktuarioak komu-
nikazio baten bidez horretarako errekerimendua egin ahal izango dio interesdunari, 
edo zuzenean prozedura egiten ari den tokira bertaratzeko eskatu.
�4.	 Jarduketak ikuskatzaile buruaren erabakiaren bidez eten ahal izango dira, bera-
ren ekimenez zein goragoko batek aginduta (idatziz eta arrazoiak azalduta), bai eta 
aktuarioek mozio arrazoitua aurkeztuta ere, kasuko inguruabarrak aintzat hartuta.
�Jarduketen etenaldia agerrarazi beharko da eta subjektu pasiboari edo zergapekoari 
jakinaraziko zaio, jakinaren gainean egon dadin.
�5.	 Aktuarioek, beren zerbitzuburuaren bidez, Ikuskapen Jardueren Zerbitzuko bu-
ruari eskatu ahal izango diote Ikuskapeneko Zuzendariordetzako Auditoria Informa-
tikoaren Unitateko ikuskatzaileek laguntzeko ikuskapen-prozeduren barruan zerga-
dunen sistema informatikoen gaineko auditoria informatikoa egiten eta informazioa 
ateratzen euskarri elektronikoan edo informatikoan.
�Ikuskapeneko Zuzendariordetzako Auditoria Informatikoaren Unitateko ikuskatzai-
leek behar diren aholkularitza eta laguntza teknikoa emango dituzte eta beren espe-
zialitateko lanak egingo dituzte (behar diren eginbideak, errekerimenduak eta txos-
tenak), are prozeduraren instrukzioa agindu zaion aktuarioa ez dagoenean ere. Agiri 
horiek guztiak ikuskapen-prozedurari erantsiko zaizkio.
�Halaber, Ikuskapeneko Zuzendariordetzako Auditoria Informatikoaren Unitateko 
ikuskatzaileek laguntza teknikoa eta lankidetza emango dituzte Ikuskapen Jardueren 
Zerbitzuko buruak egokitzat jotzen duen guztietan, eta ez da beharko prozeduraren 
instrukzioa agindu zaion aktuarioak horretarako eskaerarik egitea.

�6.	 Aktuarioek, beren zerbitzuburuaren bidez, Nazioarteko Fiskalitatearen eta Eko-
nomia Digitalaren Zerbitzuko buruari eskatu ahal izango diote Nazioarteko Fiskali-
taterako eta Transferentzia Prezioetarako Unitateko aktuarioek lagundu dezatela 
ikuskapen-prozeduren barruan ikuskapen-jarduketak egiten lotutako pertsonen eta 
erakundeen arteko eragiketen merkatuko balioa zehazteko, bai eta nazioarteko fis-
kalitatearen inguruko beste gai batzuetan jarduten ere.
�Nazioarteko Fiskalitatearen eta Ekonomia Digitalaren Zerbitzuko Nazioarteko Fiska-
litaterako eta Transferentzia Prezioetarako Unitateko aktuarioek behar diren aholku-
laritza eta laguntza teknikoa emango dituzte eta beren espezialitateko lanak egingo 
dituzte (behar diren eginbideak, errekerimenduak eta txostenak), are prozeduraren 
instrukzioa agindu zaion aktuarioa ez dagoenean ere. Agiri horiek guztiak ikuska-
pen-prozedurari erantsiko zaizkio.
�Halaber, Nazioarteko Fiskalitatearen eta Ekonomia Digitalaren Zerbitzuko Nazioar-
teko Fiskalitaterako eta Transferentzia Prezioetarako Unitateko aktuarioek laguntza 
teknikoa eta lankidetza emango dituzte Nazioarteko Fiskalitatearen eta Ekonomia 
Digitalaren Zerbitzuko buruak egokitzat jotzen duen guztietan, eta ez da beharko 
prozeduraren instrukzioa agindu zaion aktuarioak horretarako eskaerarik egitea.
�7.	 Aktuarioek II. zutabeko unitateko langile aktuarioen laguntza eskatu ahal izango 
diote Ikuskaritzako Zuzendariordetzari, gainetik duten zerbitzuko burutzaren bitartez, 
zerga osagarriari buruzko ikuskapen-jarduerak egiteko, ikuskapen-prozeduren espa-
rruan.
�Ikuskaritzako Zuzendariordetzari atxikitako II. Zutabeko Unitateko aktuarioek beha-
rrezko aholkularitza eta laguntza teknikoa emango dute, eta beren espezialitateari 
dagozkion zereginak beteko dituzte. Horretarako, beharrezkoak diren eginbideak, 
errekerimenduak eta txostenak egingo dituzte, prozeduraren instrukzioaz arduratzen 
den aktuarioa bertan izan gabe ere. Dokumentu horiek dagokion ikuskapen-prozedu-
ran sartuko dira.
�Era berean, II. zutabeko Unitateko aktuarioek laguntza teknikoa eta lankidetza eman-
go dute Ikuskaritzako Zuzendariordetzak egoki irizten dionean, prozeduraren instruk-
zioaz arduratzen den jarduleak aldez aurretik eskatu gabe.»
Hamaika.	 35. artikuluaren b) letra berridazten da eta honela geratzen da idatzita:
�«b)	� Bizkaiko Lurralde Historikoko Zergen Foru Arau Orokorraren VI. tituluan ezartzen 

denarekin bat etorriz, espedientea Fiskaltzari edo jurisdikzio eskudunari bidal-
tzen bazaio, etenda egongo da bidalketa-egunetik espediente itzulia hartzen den 
egunera arte edo prozedura izapidetzen jarraitzeko eskumena daukan organoak 
ebazpen judiziala ematen duen egunera arte.»

Hamabi.	 38. artikuluaren 1. apartatuari c) letra gehitzen zaio; hona testua:
�«c)	� Erruduntasun-testigantza jurisdikzio eskudunera pasatzea edo espedientea Fis-

kaltzara bidaltzea Zergen Foru Arau Orokorraren VI. tituluan ezartzen denaren 
arabera, arau beraren 146. artikuluaren 4. apartatuaren b) letran xedatzen denari 
jarraikiz.»

Hamahiru.	 41. artikuluaren 1. eta 3. apartatuak berridazten dira eta honela gera-
tzen dira idatzita:

�«1.	 Baldin eta zergapekoak edo beraren ordezkariak ez badu akta sinatzen edo, 
sinatu arren, adierazten badu ez dagoela ados Bizkaiko Foru Aldundiko Zergen Ikus-
kapenak egindako erregularizazio-proposamenarekin, bi alderdiek sinatutako akta-
ren ale bat emango zaio zergapekoari edo beraren ordezkariari, eta ordutik aurrera 
jakinarazitzat joko da bertan adierazten dena. Gainera, zergapekoari ohartaraziko 
zaio hamabost eguneko epealdia edukiko duela akta formalizatu ondoko bost egunak 
igarotakoan nahi dituen alegazio guztiak aurkezteko prozeduraren ondoriozko admi-
nistrazio-egintzak emateko eskumena daukan organoari.
�Alegazioak aurkezteko epealdian zergapekoak edo beraren ordezkariak espediente 
osoa aztertu ahal izango dute, eta espedientean jasota dauden beste zergapeko ba-
tzuek emandako dokumentuen, datuen, txostenen eta aurrekarien berri eman ahal 

izango zaie, ebazpenean kontuan hartuko badira, eta hirugarrenen interesei edo bes-
te pertsona batzuen intimitateari eragiten ez badiete edo foru-arau batek haien berri 
ezin dela eman xedatzen ez badu (kasu horietan beharrezko neurriak hartuko dira 
prozeduraren xede den zergapekoari eragiten ez dioten datuen konfidentzialtasuna 
gordetzeko).
�Zergapekoari bide elektronikotik jarri ahal izango zaio agerian espedientea.»
�«3.	 Desadostasun-aktetan behar bezain zehatz adierazi behar dira gertaerak, eta 
aplikatu beharrekotzat jotzen diren Zuzenbideko oinarriak, aldiz, labur. Nolanahi ere, 
geroago oinarriok zabaltze-txostenean landu ahal izango dira.
�Halaber, aktaren barruan berariaz agertuko da zergapekoak adierazitako desados-
tasuna, edo, bestela, adostasuna ematea eragozten duten inguruabarrak zehaztu 
behar dira. Nolanahi ere, geroago zergapekoak bere eskubideari komeni zaion guztia 
alegatu ahal izango du.»
Hamalau.	 42. artikulua berridazten da eta honela geratzen da idatzita:
�«42. artikulua.—�Aktak formalizatzeko tokia.
�Aktuarioek erabaki dezakete aktak zergapekoaren bulegoan, negozio-lokalean edo 
langelan edo zerga-administrazioaren bulegoetan egitea eta sinatzea.
�Gainera, aktak Bizkaiko Foru Aldundiaren egoitza elektronikoaren bidez ere sinatu 
daitezke.»
Hamabost.	 49 bis artikuluaren 1., 3. eta 7. apartatuak berridazten dira eta honela 

geratzen dira idatzita:
�«1.	 Zergak aplikatzeko edo zehapenak ezartzeko prozedurak izapidetzen dituzten 
funtzionarioek hautematen badute Herri Ogasunaren aurkako delituren bat egin de-
lako zantzuak daudela, egiaztatu ondoren zergapekoak ez duela erregularizatu bere 
zerga-egoera zerga-zorra osorik aitortuz eta ordainduz, Bizkaiko Lurralde Historikoko 
Zergen Foru Arau Orokorraren 250. artikuluan xedatutakoarekin bat etorriz, txosten 
arrazoitua egingo dute, Bizkaiko Lurralde Historikoko Zergen Foru Arau Orokorraren 
250. artikuluaren 1. apartatuan eta VI. tituluan ezartzen dena betetzeko.»
�«3.	 Txostena eta, hala denean, aurreko artikuluaren 2. apartatuan aipatzen diren 
likidazio-proposamenak espedientearen izapideen ardura duen funtzionarioa atxikita 
dagoen zuzendariordetzara bidaldiko dira, aurrekari guztiekin batera, hark erabaki 
dezan Herri Ogasunaren aurkako ustezko delituarekin lotutako prozedura izapidetu 
behar den. Hori erabakiz gero, Koordinaziorako eta Laguntza Teknikorako Zuzenda-
riordetzara bidaliko du espedientea, hark Ogasuneko Zuzendaritza Nagusira bidal 
dezan.»
�«7.	 Ogasuneko Zuzendaritza Nagusiak, proposamena aztertu ondoren, hauetako 
bat erabaki dezake: espedientea eskumena daukan jurisdikziora bidaltzea, Bizkaiko 
Lurralde Historikoko Zergen Foru Arau Orokorraren VI. Tituluan ezartzen diren ondo-
rioekin, edo administrazio-jarduketekin jarraitzea.
�Orobat, baimena emango du administrazio-likidazioak egiteko, Bizkaiko Lurralde His-
torikoko Zergei buruzko Foru Arauko 124. artikuluan xedatutakoarekin bat likidaziook 
egin behar diren kasuetan.»
Hamasei.	 49 quater artikuluaren 2. apartatuaren azken paragrafoa berridazten da 

eta honela geratzen da idatzita:
�«Kasu horietan, Bizkaiko Lurralde Historikoko Zergen Foru Arau Orokorraren 146.1 
artikuluan ezartzen den epealdia amaitu bitartean bukatu beharko da prozedura, arti-
kulu horren 4. apartatuaren b) letran xedatzen dena kontuan edukita, edo sei hilabe-
teko epealdian, aurreko epealdia baino luzeagoa izanez gero, ikuskapen-prozedura 
izapidetzen jarraitu behar duen organo eskudunak espedientea jasotzen duenetik 
zenbatuta. Ikuskapen-prozedura amaitzeko epealdia ez betetzeak Bizkaiko Lurralde 
Historikoko Zergen Foru Arau Orokorraren 146. artikuluaren 2. eta 3. apartatuetan 
arautzen diren ondorioak sortuko ditu likidatu gabe dauden zerga-betebeharrei da-
gokienez.»

Hamazazpi.	 51. artikuluaren 9. apartatua berridazten da eta honela geratzen da ida-
tzita:

�«9.	 Sozietateen gaineko zergaren zerga-baterakuntzako araubidean, zehapen-pro-
zedura hasteko kudeaketak erakunde ordezkariarekin egingo dira, eta hura izango 
da alegazioak eta errekurtsoak aurkeztu ditzakeen bakarra, arau-hauslea bera baita.
�Halaber, balio erantsiaren gaineko zergaren erakunde-taldeen araubide berezian, 
zehapen-prozedura hasteko kudeaketak taldeko erakunde nagusiarekin egingo 
dira, eta hura izango da alegazioak eta errekurtsoak aurkeztu ditzakeen bakarra, 
arau-hauslea bera baita.»

2. artikulua.—�Aldatzea Bizkaiko Lurralde Historikoko Zerga-bilketari buruzko Erre-
gelamendua, abuztuaren 21eko 125/2019 Foru Dekretuaren bidez 
onetsia

Honako aldaketa hauek sartzen dira Bizkaiko Lurralde Historikoko Zerga-bilketari 
buruzko Erregelamenduan (erregelamendu hori Bizkaiko Foru Aldundiaren abuztuaren 
21eko 125/2019 Foru Dekretuaren bidez onetsi zen):

Bat.	 2. artikuluaren 5. apartatua berridazten da eta honela geratzen da idatzita:
�«5.	 Ogasun eta Finantza Sailak bere gain hartu ahal izango du beste administra-
zio publiko edo erakunde publiko batzuen baliabideak biltzeko ardura, horretarako 
hitzarmen egokiak eginda. Hitzarmenek iraunaldia 4 urtetik gorakoa izan dezakete, 
hitzarmenen ezaugarriek hala eskatzen dutenean.
�Halaber, beste administrazio publiko batzuen zerga-bilketan lankidetzan aritzeko jar-
duketak burutuko ditu, legeek edo foru arauek ezartzen dituztenak.»
Bi.	 4. artikuluaren 3. eta 4. apartatuak berridazten dira eta honela geratzen dira ida-

tzita:
�«3.	 Ogasuneko zuzendaritza nagusiak emandako sartzeko baimena beharko da, 
baldin eta jarduera ekonomikorik egiten ez den finka edo tokiren batera sartu eta ber-
tan azterketa egiteko asmoa badago eta pertsona interesdunak edo finkak zaintzen 
dituen pertsonak ez badie sartzen utzi nahi zerga-bilketako organoei atxikitako lan-
gileei. Horrez gain, betiere, bidezkoak izan litezkeen kautelazko neurriak hartu ahal 
izango dira.
�4.	 Zergapekoaren egoitza Konstituzioaren babespean egonda, bertara sartu eta 
azterketa egin beharra dagoenean, Bizkaiko Lurralde Historikoko Zergen Foru Arau 
Orokorraren 111. artikuluan xedatzen dena aplikatuko da. Horretarako, pertsona inte-
resdunari berariaz galdetuko zaio ea sartzeko baimena ematen duen, eta bere esku-
bideen berri emango zaio. Hala ere, pertsona interesdunak edo finka zaintzen duen 
pertsonak bertara sartzeko edo azterketa egiteko baimena ematen duela pentsatuko 
da baldin eta eragiketa horiek burutu ahal izan daitezen normalean beharrezkoak 
izaten diren egintzak egiten baditu, bere esku daudenak betiere.
�Interesdunaren baimenik lortzen ez bada, bai eta epailearen baimena lortzeko eskae-
ra prozeduraren hasiera formala baino lehen egiten bada ere, Ogasuneko Zuzenda-
ritza Nagusiak sartzeko erabakia betearazteko epaile-baimena eskatuko dio kasuan 
kasuko agintari judizialari ebazpen baten bidez, eta horri atxikita zerga-bilketako or-
ganoetako langileek egindako txostena bidaliko dio, kasuan kasuko burutzak ontzat 
emana.»
Hiru.	 21. artikuluaren 2. apartatuaren hirugarren paragrafoa berridazten da eta ho-

nela geratzen da idatzita:
�«Zorraren ordainean ondasunak edo eskubideak emateko eskaera Bizkaiko Lurralde 
Historikoko Zergen Foru Arau Orokorraren 60.3 artikuluaren lehenengo paragrafoan 
ezartzen den hilabeteko aparteko epealdia amaitu baino lehen aurkezten bada, ez da 
hasiko zordunaren ondarearen kontrako exekuzioa, eta errekargu exekutiboa eskatu 
ahal izango da.»

Lau.	 21. artikuluaren 9. apartatuaren azken paragrafoa berridazten da eta honela 
geratzen da idatzita:

�«Eskaera ez onartzeko erabakia arrazoitu beharko da. Erabaki horrek berekin ekarri-
ko du eskaera ez aurkeztutzat jotzea ondorio guztietarako, eta beraren aurka errekur-
tso edo erreklamazio ekonomiko-administratiboa aurkeztu ahal izango da.»
Bost.	 28. artikuluaren 3. apartatua berridazten da eta honela geratzen da idatzita:
�«3.	 Eskaera ez onartzeko erabakia arrazoitu beharko da. Erabaki horrek berekin 
ekarriko du eskaera ez aurkeztutzat jotzea ondorio guztietarako.»
Sei.	 29. artikuluaren 2. apartatua berridazten da eta honela geratzen da idatzita:
�«2.	 Geroratzeko eskaera epealdi exekutiboan aurkezten bada, zerga-bilketako pro-
zedura ez da etengo. Eskaera Bizkaiko Lurralde Historikoko Zergen Foru Arau Oro-
korraren 60.3 artikuluaren lehenengo paragrafoan ezartzen den aparteko epealdia 
amaitu baino lehen aurkezten bada, ez da hasiko zordunaren ondarearen kontrako 
exekuzioa, eta errekargu exekutiboa eskatu ahal izango da.»
Zazpi.	 30. artikuluaren 3. apartatua berridazten da eta honela geratzen da idatzita:
�«3.	 Eskatutakoa ukatzea ebazten bada eta geroratzea borondatez ordaintzeko 
epealdiaren barruan eskatu bada, zorra Bizkaiko Lurralde Historikoko Zergen Foru 
Arau Orokorraren 60.1.c) artikuluan ezartzen den epealdian ordaindu beharko da.
�Geroratzea Bizkaiko Lurralde Historikoko Zergen Foru Arau Orokorraren 60.3 artiku-
luaren lehenengo paragrafoan ezartzen den aparteko hilabeteko epealdiaren barruan 
eskatu bada, bost eguneko epealdia emango zaio zorra eta errekargu exekutiboa 
ordaintzeko. Epealdi horretan ezin izango da premiamendu-errekargurik eskatu.»
Zortzi.	 33. artikuluaren 3. apartatua berridazten da eta honela geratzen da idatzita:
�«3.	 Baldin eta zorrak geroratzeko edo zatikatzeko eskabidea ukatzen bada eta 
borondatezko epealdian eskatu bada, edo ordainarazpen-aldian Bizkaiko Lurralde 
Historikoko Zergei buruzko Foru Arau Orokorreko 60.3 artikuluaren lehenengo pa-
ragrafoan ezarritako epearen barruan, epealdi honengatik kalkulatuko dira berandu-
tze-korrituak: borondatezko epealdiaren mugaegunetik, edo eginiko azken kalkulua-
ren datatik ondorengoa bada azken hori, ukatzeko ebazpena ematen den egunera 
arte.»
Bederatzi.	 34. artikuluaren 2. eta 4. apartatuak berridazten dira eta honela geratzen 

dira idatzita:
�«2.	 Geroratzea onartu bada, ezarritako epealdian zor den guztia ordaintzen ez bada, 
bilketa-prozedurak aurrera egingo du eta, behar denean, epealdi exekutiboa hasiko 
da eta premiamendu-probidentzia emango da ordaindu gabeko zorragatik.»
�«4.	 Epealdi exekutiboan dauden beste zor batzuk geroratzeko edo zatikatzeko eska-
tu ez bada edo etenda ez badaude, geroratzeko edo zatikatzeko emandako erabaki 
guztiek efikazia galduko dute eta geroratutako zorrak berehala eskatu ahal izango 
dira, kasu honetan izan ezik: epealdi exekutiboan dauden zor horiek Bizkaiko Lurral-
de Historikoko Zergen Foru Arau Orokorraren 60.3 artikuluaren lehenengo paragra-
foan ezartzen den aparteko hilabeteko epealdiaren barruan ordaintzen badira.»
Hamar.	 43. artikuluaren 2. apartatuaren bigarren paragrafoa eta 4. apartatua berri-

dazten dira eta honela geratzen dira idatzita:
�«Ordainketa geroratzeko eskaera epealdi exekutiboan aurkezten bada, zerga-bilke-
tako prozedura ez da etengo. Bizkaiko Lurralde Historikoko Zergen Foru Arau Oro-
korraren 60.3 artikuluaren lehenengo paragrafoan ezartzen den aparteko epealdia 
amaitu baino lehen aurkezten bada, eskaera izapidetzen ari den bitartean ez da ha-
siko zordunaren ondarearen kontrako exekuzioa, eta errekargu exekutiboa eskatu 
ahal izango da.»
�«4.	 Konpentsazioa ukatzeko erabaki arrazoituaren jakinarazpenean eskatzaileari 
ohartaraziko zaio zorra Bizkaiko Lurralde Historikoko Zergen Foru Arau Orokorraren 
60. artikuluan arautzen diren epealdien barruan ordaindu behar dela, eta horrek ber-
tan ezartzen diren ondorioak sortuko dituela.»

Hamaika.	 46. artikuluaren 2. eta 3. apartatuak berridazten dira eta honela geratzen 
dira idatzita:

�«2.	 Bizkaiko Lurralde Historikoko Zergen Foru Arau Orokorraren 165.8 artikuluan 
xedatzen denaren arabera, zergapeko baten zerga-zorra beste administrazio bati 
ordaintzen zaionean, haren kontrako zerga-bilketako prozedura 12 hilabetez etengo 
da, gehienez, osorik edo zati batean, inolako bermerik jarri gabe.
�Zergapekoak agiri bidez frogatu beharko du zerga-zorra beste administrazio bati or-
daindu diola eta ordaindutako kopurua intsuldatzeko eskaera aurkeztu duela.
�Baldin eta aparteko inguruabarrak gertatzen badira, zergapekoarekin zerikusirik ez 
dutenak, eta ondorioz zerga-zorra apartatu honetan ezartzen den gehieneko epeal-
diaren barruan ordaindu ezin bada, administrazioak epealdia luzatu ahal izango du.
�3.	 Baldin eta zorra ordaindu den administrazioak diru-kopurua zerga-administra-
zioari intsuldatzen badio, administrazio hartan eginiko ordainketaren data izango da 
ordainketa-data.»
Hamabi.	 50. artikuluaren 1. apartatuaren e) letra eta 3. apartatua berridazten dira 

eta honela geratzen dira idatzita:
�«e)	� Berariazko errekerimendua zorra eta dagokion errekargua ordaindu ditzan Biz-

kaiko Lurralde Historikoko Zergen Foru Arau Orokorraren 60.3 artikuluaren lehe-
nengo paragrafoan aipatzen den aparteko hilabeteko epealdian edo, ordainketa 
geroratzea edo zatikatzea onartu bada, epealdiak amaitutakoan.»

�«3.	 Estatuaren, autonomia-erkidegoen, erakunde autonomoen, toki-korporazioen 
eta beste erakunde publiko batzuen zerga-administrazioaren aldeko zorren kasuan, 
eta ondasunak enbargatzeko aukera gorabehera, foru-arau edo lege baten bidez sal-
buetsita ez dauden kasuetan bi prozedura egongo dira baliagarri: ofiziozko konpen-
tsazioa, Bizkaiko Lurralde Historikoko Zergen Foru Arau Orokorraren 75.2 artikuluan 
arautzen dena.
�Aurreko paragrafoan aipatzen diren kasuetan, premiamendu-probidentzian ez da 
agertuko aurreko 1. apartatuaren d) letran arautzen den errekargu exekutiboa.»
Hamahiru.	 53. artikuluaren 1. apartatuaren a), c) eta d) letrak berridazten dira eta 

honela geratzen dira idatzita:
�«a)	� Bermea abala, fidantza, kauzio-aseguruaren ziurtagiria edo beste berme per-

tsonal bat bada, zorra ordaintzeko eskatuko zaio bermea jarri duenari, errekar-
gu eta interes galdagarriak barne, bermatutako zenbatekoa bete arte gehienez. 
Bizkaiko Lurralde Historikoko Zergen Foru Arau Orokorraren 60.3 artikuluaren 
lehenengo paragrafoan ezartzen den aparteko hilabeteko epealdiaren barruan 
ordaindu beharko da diru-kopuru hori. Ordaindu ezean, haren ondasunen eta/
edo eskubideen kontra egingo da ordaindu behar duen pertsonaren gaineko exe-
kuzio-titulu bera erabiliz, eta ez da egin beharko beste jakinarazpenik.»

�«c)	� Bermea ordaindu behar duena ez beste pertsona baten ondasunen edo esku-
bideen gainean jartzen bada, bermatutako zorra ordaindu ez dela jakinaraziko 
zaio eta, zorra ordaintzen ez badu, errekerimendua egingo zaio ondasun edo 
eskubide horiek zerga-bilketako organo eskudunaren esku jar ditzan Bizkaiko 
Lurralde Historikoko Zergen Foru Arau Orokorraren 60.3 artikuluaren lehenengo 
paragrafoan ezartzen den aparteko hilabeteko epealdiaren barruan. Epealdi ho-
rretan ordainketa egiten ez bada, ondasunak edo eskubideak aurreko b) letran 
azaldu den bezala besterenduko dira.

d)	� Bermea esku-dirutan gordailutu bada, gordailuzainari eskatuko zaio ordainketa 
egiteko Bizkaiko Lurralde Historikoko Zergen Foru Arau Orokorraren 60.3 arti-
kuluaren lehenengo paragrafoan ezartzen den aparteko hilabeteko epealdiaren 
barruan, eta ohartaraziko zaio ordaindu ezean bere ondasunak eta eskubideak 
enbargatuko direla beste izapiderik egin gabe. Gordailuzaina administrazioa 
bera bada, zorra kitatzeko erabiliko da gordailua.»

Hamalau.	 54. artikuluaren 1. apartatua berridazten da eta honela geratzen da ida-
tzita:

�«1.	 Bizkaiko Lurralde Historikoko Zergen Foru Arau Orokorraren 60.3 artikuluan 
ezartzen diren epealdietan ez bada egiten eskatutako ordainketa, bidezko ondasu-
nak eta eskubideak enbargatuko dira premiamendu-probidentziaren bidez.»
Hamabost.	 80. artikuluaren 2. apartatua berridazten da eta honela geratzen da ida-

tzita:
�«2.	 Besterentzeari buruzko erabakiaren jakinarazpena
�Besterentzeari buruzko erabakia ordaindu behar duen pertsonari, ezkontideari edo 
izatezko bikoteari jakinaraziko zaio, irabazpidezko ondasunak edo ohiko etxebizitza 
besterenduz gero; gordailuzainari, administraziotik kanpokoa bada, eta, halakorik 
egonez gero, enkantean jarri beharreko ondasunen jabekideei eta beste jabe batzuei 
eta interes legitimoa daukan edozeini.
�Negozio-lokalen errentamendu-kontratua lagatzeko eskubideen enkanteak eginez 
gero, finkaren administratzaileari edo errentatzaileari ere jakinaraziko zaio, Hiri Erren-
tamenduei buruzko azaroaren 24ko 29/1994 Legean ezarritako ondorioekin eta bal-
dintzekin.»

3. artikulua.—�Aldatzea Bizkaiko Lurralde Historikoko Zergen Kudeaketari buruzko 
Araudia, Bizkaiko Foru Aldundiaren uztailaren 21eko 112/2009 Foru 
Dekretuaren bidez onetsia

Lehenengoa.	Honako aldaketa hauek egiten dira Bizkaiko Lurralde Historikoko Zer-
gen Kudeaketari buruzko Araudian (araudi hori Bizkaiko Foru Aldundiaren uztailaren 
21eko 112/2009 Foru Dekretuaren bidez onetsi zen).

Bat.	 5. artikuluaren 3. apartatua berridazten da eta honela geratzen da idatzita:
�«3.	 Artikulu honetan aipatzen diren lankidetza-hitzarmenak sinatzeko ahalmena 
Ogasuna eta Finantzak Saileko foru diputatuak dauka. Hitzarmenen iraunaldia 4 ur-
tetik gorakoa izan daiteke baldin eta beharrezkoa bada informazioaren horniduraren 
edo trukearen ezaugarriak direla eta.»
Bi.	 26. artikuluaren 3. apartatua berridazten da eta honela geratzen da idatzita:
�«3.	 Aurreko 1. apartatuaren b)-tik d)-ra bitarteko paragrafoetan (biak barne) eta h) 
paragrafoan adierazten diren inguruabarrak autolikidazio eta aitorpen hauei dagoz-
kie: aurkezteko epealdia ziurtagiria eman aurreko hilaren aurreko 12 hiletan amaitua 
duten aitorpenei eta autolikidazioei.»
Hiru.	 33. artikuluari 4. atala gehitzen zaio, eta honela geratzen da idatzita:
�«4.	 Artikulu honetan aipatzen diren lankidetza-hitzarmenek iraunaldia 4 urtetik gora-
koa izan dezakete, hitzarmenen ezaugarriek hala eskatzen dutenean.»
Lau.	 37. artikuluaren 3. apartatua berridazten da eta honela geratzen da idatzita:
�«3.	 Jarduketak telefonoz edo baliabide elektronikoen bidez egiten direnean, zer-
ga-administrazioaren esku dauden kontraste-datuak erabili ahal izango dira jarduke-
tak zer zergapekorekin egiten ari diren argitzeko.»
Bost.	 67. artikuluaren b) letra berridazten da eta honela geratzen da idatzita:
�«b)	� Zergen Foru Arau Orokorraren VI. tituluan ezartzen denaren arabera espedien-

tea Fiskaltzari edo jurisdikzio eskudunari bidaltzen bazaio, bidaltzen den egune-
tik espediente itzulia jasotzen den egunera arte edo organo eskudunak prozedu-
ra izapidetzen jarraitzeko ebazpen judiziala ematen duen egunera arte.»

Sei.	 69. artikuluaren 1. apartatua berridazten da eta honela geratzen da idatzita:
�«1.	 Hildako pertsona fisikoei edo desegindako edo azkendutako pertsona juridikoei 
edo erakundeei buruzko jarduketen edo prozeduren kasuan, Administrazioaren au-
rrean jardun beharko dute Zergen Foru Arau Orokorraren 38. eta 39. artikuluetan 
xedatzen denaren arabera eskubideak, betebeharrak eta, egonez gero, zerga-zeha-
penak eskualdatzen zaizkien pertsonek.

�Zerga-administrazioak oinordeetako edozeinekin egin ahal izango ditu jarduketak 
edo prozedurak, eta jarduketa edo prozedura horien ondoriozko likidazioak espe-
dientean ageri diren interesdun guztiei jakinarazi beharko die.»
Zazpi.	 74. artikuluaren 3. apartatua berridazten da eta honela geratzen da idatzita:
�«3.	 Jakinarazpena ematen denean jakiten bada zergapekoa hil dela edo haren nor-
tasun juridikoa azkendu dela, horren berri eman beharko da eta zerga-administra-
zioak egiaztatu egin beharko du. Kasu hauetan, jakinarazpena prozedurari amaiera 
ematen dion ebazpenari buruzkoa denean, jarduketa hori baliozko jakinarazpen-aha-
legintzat hartuko da soilik prozeduren gehieneko epearen barruan jakinarazteko be-
tebeharra beteta dagoela jotzeko. Hala ere, zergapeko fisikoa hilez gero, haren oinor-
deko guztiei bidali beharko zaie jakinarazpena.»
Zortzi.	 83. artikuluaren 4. apartatua berridazten da eta honela geratzen da idatzita:
�«4.	 Itzulketa-prozedurari amaiera ematen dion egiaztapen mugatuko prozedura ba-
tean edo ikuskapen-prozedura batean (egiaztapen murriztuko eta laburtuko prozedu-
rak ez beste guztietan) zerga-administrazioak itzulketa egitea erabakitzen duenean, 
berandutze-interesak ordaindu beharko dira, Zergen Foru Arau Orokorraren 30.2 arti-
kuluan xedatzen denari jarraikiz. Berandutze-interesak kalkulatzeko, ez dira kontuan 
hartuko interesdunari egotz dakizkiokeen arrazoien ondorioz prozedura horietan ger-
tatzen diren luzapen-aldiak (erregelamendu honen 68. artikuluan aipatzen dira).»
Bigarrena.	 2026ko urtarrilaren 1etik aurrerako ondorioekin, uztailaren 21eko Biz-

kaiko Foru Aldundiaren 112/2009 Foru Dekretuaren bidez onartutako Bizkaiko Lurralde 
Historikoko Zergen Kudeaketari buruzko Araudiaren 26. artikuluko 1. apartatuari h) letra 
gehitzen zaio, hona hemen testua:

�«h)	� Honako zerga hauen autolikidazioak aurkeztuta egotea: zerga bereziak; bero-
tegi-efektuko gas fluordunen gaineko zerga; energia elektrikoaren ekoizpen-ba-
lioaren gaineko zerga; energia nukleoelektrikoa sortzetik deribatutako erregai 
nuklear agortua eta hondakin erradioaktiboak ekoiztearen gaineko zerga; erregai 
nuklear agortua eta hondakin erradioaktiboak instalazio zentralizatuetan biltegi-
ratzearen gaineko zerga; gasaren, petrolioaren eta kondentsatuen erauzte-ba-
lioaren gaineko zerga; berrerabili ezin diren plastikozko ontzien gaineko zerga; 
hondakinak zabortegietan uztearen, erraustearen eta hondakinen baterako 
errausketaren gaineko zerga.»

4. artikulua.—�Aldatzea Bizkaiko Lurralde Historikoko Zergei buruzko martxoaren 
10eko 2/2005 Foru Arau Orokorra administrazio bideko berrikuspe-
naren arloan garatzeko Araudia, abenduaren 27ko 228/2005 Foru De-
kretuaren bidez onetsia

Honako aldaketa hauek egiten dira Bizkaiko Lurralde Historikoko Zergei buruzko mar-
txoaren 10eko 2/2005 Foru Arau Orokorra administrazio-bideko berrikuspenaren arloan 
garatzeko Araudian (araudi hori Bizkaiko Foru Aldundiaren abenduaren 27ko 228/2005 
Foru Dekretuaren bidez onetsi zen):

Bat.	 II. tituluko V. kapituluaren bigarren atalaren izenburua berridazten da eta hone-
la geratzen da idatzita:

�«Bigarren Atala
�Zor ez diren sarreren itzulketarako eskubidea aintzatesteko prozedura, araudi honen 
14.1.a) artikuluko kasuetan.»
Bi.	 17. artikuluaren 1. apartatua berridazten da eta honela geratzen da idatzita:
�«1.	 Preskripzio-aldiaren barruan eta araudi honen 14. artikuluaren a) letran azaltzen 
diren kasuetan, zor ez diren sarreren itzulketarako eskubidea aintzatesteko prozedu-
ra ofizioz edo interesdunak eskaturik hasi ahal izango da.»

Hiru.	 51. artikuluaren 1. apartatuaren a) letra berridazten da eta honela geratzen da 
idatzita:

�«a)	� Zerga-zorra borondatez ordaintzeko epealdian badago edo premiamendu-probi-
dentziaren aurkako errekurtsoa jarri bada, eta, batera zein bestera, berraztertzeko 
errekurtso edo erreklamazio ekonomiko-administratiboa aurkezten denean zorra-
ren zenbatekoa 20.000 euro edo gutxiago bada. Zenbateko hori Ogasun eta Fi-
nantza Saileko diputatuaren foru-agindu baten bitartez aldatu ahal izango da.»

5. artikulua.—�Aldatzea Pertsona Fisikoen Errentaren gaineko Zergaren Araudia, 
Bizkaiko Foru Aldundiaren apirilaren 8ko 47/2014 Foru Dekretuaren 
bidez onetsia

Honako aldaketa hauek egiten dira Pertsona Fisikoen Errentaren gaineko Zergaren 
Araudian (Bizkaiko Foru Aldundiaren 2014ko apirilaren 8ko 47/2014 Foru Dekretuaren 
bidez onetsi zen araudi hori):

Bat.	 73 quinquies artikuluaren 2. apartatua berridazten da eta honela geratzen da 
idatzita:

�«2.	 Araudi honen 73.4 artikuluan aipatutako baliabide digital edo telefonikoa erabil-
tzen denean, zergadunaren identifikazioa eta sinadura baliabide horietara egokituta-
ko kontraste-datuak erabiliz egiaztatu ahalko dira.»
Bi.	 77. artikulua berridazten da eta honela geratzen da idatzita:
�«77. artikulua.—�Egindako hautapenak zuzentzea
�Zergaren Foru Arauaren 105. artikuluan xedatzen denaren ondorioetarako, zerga-
dunek bertan ezarritako hautapenak egin behar dituzte ondorioak sortu behar dituz-
ten zergaldiko aitorpena aurkeztean. Hautapenak, gero, epealdi hauetan aldatu ahal 
izango dira:
a)	� Aipatutako 105. artikuluaren a), d), h), i) (Zergaren Foru Arauaren 56 bis arti-

kuluko araubide bereziari dagokionez) eta k) letretan adierazitako hautapenak, 
zergaren aitorpena egiteko borondatezko epea amaitzen den egunera arte.

		� Halaber, 105. artikuluaren d) letran aipatzen den desgaitasunaren edo mende-
kotasunaren kenkaria aplikatzeko hautapena zergaren aitorpena norberaren bo-
rondatez aurkezteko epealdia amaitu ondoren aldatu ahal izango da, apartatu 
honen c) letran arautzen den bezala.

b)	� Artikulu beraren g) letran aipatzen den baterako tributazioaren aldeko hautapena 
ezin izango da aldatu aitorpena norberaren borondatez aurkezteko epealdiaren 
barruan; aldiz, epealdi hori amaitutakoan aldatu ahal izango da, hurrengo artiku-
luan xedatzen denarekin bat eta bertan arautzen diren berezitasunekin.

c)	� 105. artikuluaren b), c), e), f), i) eta j) letretan adierazitako hautapenak (56 ter 
artikuluan arautzen den hautapenari dagokionez), aitorpena norberaren boron-
datez aurkezteko epealdia amaitu ondoren, baldin eta zerga-administrazioak ez 
badu egiten zerga-betebeharraren elementu guztiak edo batzuk aitortzeko, erre-
gularizatzeko, egiaztatzeko, ikuskatzeko, berresteko edo likidatzeko ekintzarik, 
zergapekoak haren ezagutza formala duela.»

Hiru.	 Lehenengo xedapen gehigarria berridazten da eta honela geratzen da idatzita:
�«Lehenengo Xedapen Gehigarria.—Izatezko bikoteak
�Araudi honetan izatezko bikoteak aipatzen direnean ulertu behar da testua Eusko Le-
gebiltzarraren maiatzaren 7ko 2/2003 Legeak, izatezko bikoteak arautzen dituenak, 
xedatzen duenaren arabera eratutako bikoteez ari dela.
�Halaber, ulertu behar da araudi honetako izatezko bikoteen aipuetan honako hauek 
sartzen direla: antzera eratu eta beste autonomia-erkidego batzuetako erregistro pu-
blikoetan eta Europar Batasuneko eta Europako Esparru Ekonomikoko beste estatu 
kide batzuetako eta hirugarren herrialdeetako erregistro publikoetan inskribatutako 
izatezko bikoteak.

�Era berean, ezkontza bidezko ahaidetasun-harremanei egindako aipamenetan, iza-
tezko bikotea eratzearen ondoriozko harremanak ere sartuko dira.»

6. artikulua.—�Aldatzea Sozietateen gaineko Zergari buruzko Erregelamendua, Biz-
kaiko Foru Aldundiaren abenduaren 23ko 203/2013 Foru Dekretua-
ren bidez onetsia

Lehenengoa.	 Honako aldaketa hauek egiten dira Sozietateen gaineko Zergari bu-
ruzko Erregelamenduan (Bizkaiko Foru Aldundiaren abenduaren 23ko 203/2013 Foru 
Dekretuaren bidez onetsi zen):

�Bat.	 13. artikuluaren 1. apartatuaren c) letra berridazten da eta honela geratzen da 
idatzita:
�«c)	� Ustiapen ekonomikoa modu berean ematea pertsonen talde generikoei. Kasu 

honetan ulertuko da aurrekoa ez dela gertatzen: alderdien sustatzaileak, afilia-
tuak, konpromisarioak eta haien zuzendaritza eta administrazio-organoetako 
kideak nahiz horien ezkontideak, izatezko bikoteetako kideak edo laugarren mai-
lara arteko ahaideak alderdiaren jardunaren hartzaile nagusiak badira edo haren 
zerbitzuak erabiltzeko baldintza bereziak aplikatzen bazaizkie.»

Bi.	 48. artikulua berridazten da eta honela geratzen da idatzita:
�«48. artikulua.—�Aukerak zuzentzea
�1.	 Zergadunek ezin izango dituzte egin Zergaren Foru Arauaren 128. artikuluko 
hautapenak zerga-administrazioak errekerimendua egin ondoren.
�2.	 Aurreko apartatuan xedatzen dena egoera hauetan dauden zergadunei ere apli-
katuko zaie: zergaren autolikidazioan zerga-oinarri positiboa aitortu ez arren, zer-
ga-bilketako edo ikuskapeneko prozedura baten ondorioz zerga-administrazioak zer-
ga-oinarri positiboa dutela ebatzi duenean.»
Hiru.	 49. artikulua edukirik gabe uzten da.
Lau.	 35. artikuluaren 1. apartatua berridazten da eta honela geratzen da idatzita:
�«1.	 Gaiaren arabera eskumena duen Eusko Jaurlaritzako edo Bizkaiko Foru Aldun-
diko saila edo haiei atxikitako erakunde edo entitate bat izango da, hain zuzen ere, 
Zergari buruzko Foru Arauko 64. artikuluko 3. zenbakian aipatzen diren txosten arra-
zoituak emateko organo eskuduna.»
Bost.	 44. artikulua berridazten da eta honela geratzen da idatzita:
44. artikulua.—�Higiezinen errentamenduaren arloko jarduera kualifikatua duten enti-

tateen araubide berezia aplikatzea aukeratzea
�«1.	 Higiezinen errentamenduaren arloko jarduera kualifikatua duten entitateen arau-
bide berezia aplikatzea aukeratu nahi bada, Zerga Administrazioari jakinarazi behar 
zaio.
�Jakinarazpen horretan zehaztu behar da aktiboko zer elementu afektatzen diren 
Higiezinen errentamenduaren arloko jarduerara, eta datu esanguratsu guztiak jaso 
behar dira, araubide berezia aplikatzeko betekizunak betetzen direla egiaztatu ahal 
izateko.
�Zergari buruzko Foru Arauko 115. artikuluko 1. zenbakian aipatzen diren entitateen 
kasuan, aurreko datuez gainera, zehaztu behar da entitateak badituela araubide be-
rezia aplikatu ahal izateko galdatzen diren langileak, eta bakoitzak betetzen dituen 
eginkizunak eta entitatearekin lotzen dituen harremana espezifikatu behar dira.
�Zergari buruzko Foru Arauko 115. artikuluko 2. zenbakian aipatzen diren entitateen 
kasuan, higiezinak zehaztu behar dira eta adierazi behar da zein den haien azale-
ra eraikia, metro koadrotan, eta zer proportzio betetzen duten etxebizitzekin batera 
errentatzen diren eraikin bereko garaje-plaza eta eranskinek.
�2.	 Zergari buruzko Foru Arauaren 116.1 artikuluaren bigarren paragrafoan xedatu-
takoaren ondorioetarako, barne hartuko dira Eusko Jaurlaritzaren programen erakun-
de kudeatzaileei etxebizitzak lagatzearen ondoriozko errentak, Eusko Jaurlaritzaren 
abenduaren 23ko 466/2013 Dekretuak arautua «Bizigune» Etxebizitza Hutsen Pro-

gramaren esparruan, Eusko Jaurlaritzaren irailaren 17ko 144/2019 Dekretuak arau-
tutako «ASAP» Merkatu libreko Etxebizitzen Alokairurako Bitartekaritza Programari 
edo antzeko beste etxebizitza-plan eta programa autonomiko, foral edo udaleko plan 
batzuei buruzkoan.»
Bigarrena.	 2026ko urtarrilaren 1etik aurrera hasitako zergaldietarako ondorioekin, 

Honako aldaketa hauek egiten dira Sozietateen gaineko Zergari buruzko Erregelamen-
duan (Bizkaiko Foru Aldundiaren abenduaren 23ko 203/2013 Foru Dekretuaren bidez 
onetsi zen):

Bat.	 Berridatzi egin da 47 bis artikuluko 4. apartatua, eta honela geratzen da idatzita:
�«4.	 Zergadunak salbuetsita geratuko dira zergari buruzko foru-arauaren 122 bis 
artikuluaren 1. apartatuan ezarritako betebeharrak betetzetik, zergari buruzko fo-
ru-arauaren 122 bis artikuluaren 3. apartatuan aipatzen diren eragiketei dagokienez.
�Era berean, zergari buruzko foru-arauaren 12. artikuluan xedatutakoaren arabera 
eragiketak osorik edo partzialki salbuetsita dituzten erakundeak, bai eta irabazi-as-
morik gabeko erakundeei aplikatu beharreko zerga-araubide bereziari (irabazteko 
asmorik gabeko entitateen eta mezenasgorako zerga-pizgarrien zerga-araubideari 
buruzko martxoaren 20ko 4/2019 Foru Arauaren II. tituluan arautua) atxikitako era-
kundeak ere, salbuetsita egongo dira zergari buruzko foru-arauaren 122 bis artiku-
luaren 1. apartatuan ezarritako betebeharrak betetzetik, eragiketa hauei dagokienez:
a)	� Balio erantsiaren gaineko zergatik salbuetsita dauden eragiketak (Balio Erantsia-

ren gaineko Zergari buruzko azaroaren 9ko 7/1994 Foru Arauaren 20. artikuluko 
Bat apartatuko 8., 11., 12., 13. 14. eta 28 zenbakietan xedatutakoa betetzeko).

b)	� Baldintza hauek betetzen dituen jarduera ekonomiko bat gauzatzea dakartenak:
		 a´)	� Noizbehinkakoa izatea.
		 b´)	� Jarduera garatzean lortutako irabaziak haren xede edo helburu espezifikoa 

diren jarduerei edo interes orokorreko jarduerei eusteko erabiltzea, irabaziak 
lortu diren ekitaldian bertan edo hurrengo ekitaldian.

		 c´)	� Irabazteko asmorik gabeko entitateen eta mezenasgorako zerga-pizgarrien 
zerga-araubideari buruzko martxoaren 20ko 4/2019 Foru Arauaren 31. arti-
kuluan araututako arloekin lotura duten jardueren barruan egitea.

		 d´)	� Garrantzi txikikoa izatea. Inguruabar hori ematen dela ulertuko da Irabazteko 
asmorik gabeko entitateen eta mezenasgorako zerga-pizgarrien zerga-arau-
bideari buruzko martxoaren 20ko 4/2019 Foru Arauaren 9. artikuluko 3. apar-
tatuan xedatutakoa betetzen denean.

�Aurreko b) letran adierazitako salbuespena aplikatzeko, eskaera bat aurkeztu behar-
ko zaio Zerga Administrazioari. Horretarako, Bizkaiko Foru Aldundiaren egoitza elek-
tronikoan ondorio horietarako jarriko den inprimakia bete beharko da, eta, horrekin 
batera, erantzukizunpeko adierazpen bat, zeinean adierazi beharko baita aipatuta-
ko baldintzak betetzen direla. Baldintza horiek betetzen diren bitartean egongo da 
indarrean salbuespena. Lau baldintzetako bat betetzen ez den zergalditik aurrera, 
salbuespenak indarrean egoteari utziko dio eta ezingo da berriro eskatu.
�Halaber, zergadunak salbuetsita geratuko dira Zergari buruzko Foru Arauaren 122 
bis artikuluaren 1. apartatuan ezarritako betebeharrak betetzetik, honako hauei da-
gokienez: jarduera ekonomiko nagusiaren lagungarriak edo osagarriak diren onda-
sun-emateak eta/edo zerbitzu-prestazioak, baldin eta laguntzarik gabe funtzionatzen 
duten makina edo gailu automatikoen bidez egiten badira, eta, betiere, aurreko eki-
taldiko diru-sarreren bolumenak ez badu gainditzen zergadunaren ekitaldi horretako 
jarduera ekonomiko nagusiaren sarreren bolumenaren 100eko 15, zeina ekitaldi ho-
rretan eragiketa-bolumenik handiena duena izango baita. Jarduera ekitaldi horretan 
hasi denean, betekizun hori bete dela ulertuko da.»

Bi.	 33 bis artikulua gehitzen da, III. tituluaren hasieran; hona artikuluaren edukia:
�«33 bis artikulua.—Kuota osoa eta gutxieneko tributazioa
�Zergari buruzko Foru Arauaren 59. artikuluaren 4. apartatuan xedatutakoaren ondo-
rioetarako, foru-arau horren 61.etik 65.era bitarteko artikuluetan ezarritako kenkariak 
sor ditzaketen inbertsioak egiten direla joko da artikulu horietan jasotzen diren inber-
tsioetako edozein egiten bada, eta ez da beharrezkoa izango adierazi diren kenkariak 
aplikatzeko eskubidea egiaztatzeko beharrezkoak diren baldintzak betetzea.»
Hirugarrena.	 2025eko urtarrilaren 1etik hasitako zergaldietarako eta 2030eko aben-

duaren 31ra arteko ondorioekin, hogeita hamalaugarren xedapen gehigarria gehitzen 
zaio Sozietateen gaineko Zergari buruzko Erregelamenduari (Bizkaiko Foru Aldundiaren 
abenduaren 23ko 203/2013 Foru Dekretuaren bidez onetsi zen); hona hemen xedape-
naren edukia:

�«Hogeita Hamalaugarren Xedapen Gehigarria.—�Ezohiko etekinen gaineko tributazio 
gehigarria

�1.	 Zergari buruzko Foru Arauaren 57.bis artikuluan xedatutakoaren ondorioetarako, 
honako hau joko da kontabilitate-emaitza positibotzat: zergadunaren finantza-egoe-
retatik eratorritako emaitza, zergak aplikatu aurrekoa, amortizazioak eta narriadurak 
zenbatu gabe, eta zenbateko hauetan murriztua:
a)	� Zergaldian egindako diru-sarreren arloko doikuntzak, zergari buruzko Foru 

Arauaren IV. tituluko III. kapituluan xedatutakoa aplikatuta.
b)	� Behar bezala justifikatutako salbuespenezko egoeren ondoriozko emaitzak. Oga-

suneko zuzendari nagusiaren ebazpen bidez erabakiko da egoera salbuespenez-
koa dela, zergadunak eskaera egin ondoren. Besteak beste, baloratuko da ea da-
goen enpresen kontzentrazioko eragiketarik, ziklo ekonomiko ez-linealik, aurreko 
aldietako emaitzak murrizten dituen kontrako arrazoirik eta ezinbesteko kasurik.

�2.	 Zergari buruzko Foru Arauaren 77.bis artikuluan xedatutakoa ez da aplikatuko 
zergadunak kontabilitate-emaitza negatiboak izan baditu edo zero, erreferentziako 
ekitaldian edo aurreko hiru ekitaldietako batean.
�Orobat ez da aplikatuko zergadunak Sozietateen gaineko Zergari buruzko Foru 
Arauaren 61., 62., 63., 64., 65., 66. edo 66 decies artikuluetan araututako kenkariren 
bat egiaztatzen badu erreferentziako ekitaldian edo aurreko hiru ekitaldietako batean.
�3.	 Entitate sortu berrien kasuan, 57 bis artikuluan xedatutakoa ez da aplikatuko 
jardueran hasi ondorengo lehenengo lau zergaldietan.
�Apartatu honetan xedatutakoa entitate hauei ere aplikatuko zaie: aktibo ez dauden 
eta jarduera ekonomiko berriei heltzen dieten edo beren jarduerei berriro heltzen 
dieten entitateei.
�Ondorio horietarako, entitate ez-aktibotzat hartuko da gutxienez urtebetean jarduera 
ekonomikoari utzi diona.
�Jarduera ekonomiko baten hasiera- eta amaiera-data zehazteko, ekonomia-jardue-
ren gaineko zergaren aitorpenetan adierazitako alta- edo baja-data hartuko da kon-
tuan, kontrakoaren frogarik ezean.
�4.	 Baterakuntza fiskaleko taldeen kasuan, zergari buruzko foru-arauaren VI. titulu-
ko VI. kapituluaren ondorioetarako, honako zehaztapen hauek aplikatuko dira:
a)	� Aurreko 1. apartatuan xedatutakoaren ondorioetarako, baterakuntza fiskaleko 

talde bateko kide diren entitateen kasuan, zergari buruzko Foru Arauaren VI. titu-
luko VI. kapituluan xedatutakoa betetzeko, honako hau hartuko da abiapuntutzat: 
baterakuntza fiskaleko taldearen kontabilitate-kontu bateratuetatik eratorritako 
kontabilitate-emaitza; kontuok 57 bis artikuluan aipatutako ekitaldietako bakoi-
tzaren zerga-aitorpenean adierazitakoak izango dira. Ondorioz, artikulu honen 1. 
apartatuan zehaztutako kalkulu-irizpideak talde fiskalari egokituko zaizkio.

b)	� Baterakuntza fiskaleko talde sortu berrien kasuan, 57 bis artikuluan xedatutakoa 
ez da aplikatuko harik eta baterakuntza fiskalaren araubidea aplikatu behar den 
bosgarren ekitaldira arte, kasu honetan izan ezik: araubidea aplikatutako lehen 

ekitaldian kontabilitate-emaitza bateratuari gutxienez emaitza positibo bateratua-
ren 100eko 80ko ekarpena egin dioten sozietateak eratuta bazeuden eta jar-
duera ekonomiko batean jardunean bazeuden baterakuntza fiskaleko araubidea 
aplikatu beharreko lehen aldiaren aurreko hiru ekitaldietan.

		� Azken kasu horretan, aurreko hiru zergaldietan lortutako kontabilitate-emaitza 
positiboen batezbestekoa kalkulatuko da, honako hauek kontuan hartuta:

		 a´)	� Baterakuntza fiskalaren araubidea aplikatzekoa den aurreko ekitaldietarako, 
baterakuntza fiskaleko taldeak indarrean egon den ekitaldietan izan dituen 
kontabilitate-emaitza positiboak.

		 b´)	� Baterakuntza fiskalaren araubidea aplikatzekoa ez den aurreko ekitaldieta-
rako, erreferentziako zergaldian baterakuntza fiskaleko taldea osatzen du-
ten entitateetako bakoitzaren kontabilitate-emaitzak gehitzearen ondoriozko 
emaitza positiboa.

c)	� Baterakuntza fiskaleko taldea azkentzen bada edo entitateren bat banatzen bada 
taldetik, banakako araubidean tributatzera aldatzen diren entitateek —zergari 
buruzko Foru Arauaren 57 bis artikuluan xedatutakoa aplikatzeko— banakako 
araubidean zerga ordaintzen aritu izan balira bezala hartuko dituzte bai bana-
kako araubideko ekitaldian lortutako kontabilitate-emaitza positiboa bai aurreko 
hiru zergaldietan beren finantza-egoera indibidualetatik eratorritako kontabilita-
te-emaitza positiboak, behin artikulu honen 1. apartatuan ezarritako murrizketak 
eta zuzenketak egin ondoren.

d)	� Baterakuntza fiskaleko taldeak dirauen bitartean entitate berriak sartzen badi-
ra taldean, aurreko hiru zergaldietan lortutako kontabilitate-emaitza positiboak 
zehazteko, aurreko zergaldi horietako bakoitzean talde fiskalak izan duen konta-
bilitate-emaitza bateratuari gehituko zaizkio taldean sartu den entitatearen konta-
bilitate-emaitzak, baldin eta aipatutako zergaldietan entitatea eratuta egon bada 
eta jarduera ekonomiko batean aritu bada.

		� Baldin eta baterakuntza fiskaleko taldean sartu den entitatea aurreko hiru zer-
galdietan eratuta egon ez bada eta jarduera ekonomiko batean aritu ez bada, 
orduan, talde fiskalak izan duen kontabilitate-emaitza bateratuari gehituko zaiz-
kio —batezbestekoa egiteko— entitateak eratuta eta jarduera ekonomiko batean 
egon den aldietan lortu dituen kontabilitate-emaitzak; besterik ez.

e)	� Azkenik, xedapen gehigarri honen 2. apartatuan xedatutakoa baterakuntza fiskaleko 
taldeei ere aplikatuko zaie. Apartatu horren lehen paragrafoari dagokionez, 57 bis ar-
tikuluan xedatutakoa betetzetik salbuetsiko da hau gertatzen bada: uneko zergaldian 
edo aurreko hiru zergaldietako edozeinetan artikulu honetan jasotako zehaztapene-
kin bat datorren taldearen kontabilitate-emaitza negatiboa edo zero bada.

7. artikulua.—�Aldatzea Irabazteko asmorik gabeko erakundeen zerga-araubidea 
eta mezenasgorako zerga-pizgarriak aplikatzeko Araudia, Bizkaiko 
Foru Aldundiaren maiatzaren 21eko 55/2019 Foru Dekretuaren bidez 
onetsia

Irabazteko asmorik gabeko erakundeen zerga-araubidea eta mezenasgorako zer-
ga-pizgarriak aplikatzeko Araudiaren 10. artikuluaren 1. apartatuaren c) letra berridazten 
da (araudi hori Bizkaiko Foru Aldundiaren maiatzaren 21eko 55/2019 Foru Dekretuaren 
bidez onetsi zen) eta honela geratzen da idatzita:

�«c)	� Emari, dohaintza, ekarpen, aldi baterako doako lagapen edo aldi baterako doako 
zerbitzu-prestazioen zenbatekoa.

�		� Gauzazko emari, dohaintza eta ekarpenetan, bai eta aldi baterako doako laga-
penetan eta doako zerbitzu-prestazioetan ere, emaileak, ekarpena egiten due-
nak, lagatzaileak edo zerbitzua ematen duenak dohaintzan emandakoaren edo 
egindako ekarpenaren edo lagapenaren balorazioa eman beharko die erakun-
de onuradunei, Irabazteko asmorik gabeko erakundeen zerga-araubidearen eta 
mezenasgorako zerga-pizgarrien Foru Arauaren 21. artikuluan xedatzen dena-
ren arabera.»

8. artikulua.—�Aldatzea Ondare-eskualdaketen eta Egintza Juridiko Dokumenta-
tuen gaineko Zergaren Araudia, Bizkaiko Foru Aldundiaren martxoa-
ren 29ko 63/2011 Foru Dekretuaren bidez onetsia

Ondare-eskualdaketen eta Egintza Juridiko Dokumentatuen gaineko zergaren Arau-
dia, Bizkaiko Foru Aldundiaren martxoaren 29ko 63/2011 Foru Dekretuaren bidez one-
tsia, berridazten da, hain zuzen ere 6. artikuluaren 2. apartatua, eta honela geratzen da 
idatzita:

�«2.	 Ondoz ondoko gozamenetan, jabetza soilaren balioa kalkulatuko da ehuneko 
handieneko gozamena kontuan hartuta, eta, gozamen hori azkentzen denean, jabe 
soilak ordainduko du jabetza soilak duen balio-gehikuntzaren arabera, eta horrela 
hurrenez hurren, gainerako gozamenak azkentzen direnean. Arau bera aplikatuko 
da aldi berean bi ezkontideen edo izatezko bikoteko bi kideen alde ezarritako goza-
menerako ere, baina azkena hiltzen denean bakarrik egingo da jabaria finkatzearen 
ondoriozko likidazioa.»

9. artikulua.—�Aldatzea Ez-egoiliarren Errentaren gaineko Zergaren Araudia, Biz-
kaiko Foru Aldundiaren apirilaren 15eko 48/2014 Foru Dekretuaren 
bidez onetsia

Ez-egoiliarren Errentaren gaineko Zergaren Araudia, Bizkaiko Foru Aldundiaren api-
rilaren 15eko 48/2014 Foru Dekretuaren bidez onetsia, berridazten da, hain zuzen ere 9. 
artikuluaren 3. apartatua, eta honela geratzen da idatzita:

�«a)	� Ezkontideak edo izatezko bikotekideak eta familia-unitateko gainerako kideek 
Europar Batasuneko estatu batean bizi direla frogatu behar dute.»

10 artikulua.—�Aldatzea Bizkaiko Foru Aldundiaren 158/2021 Foru Dekretua, aben-
duaren 14koa; honen bidez 2022. eta 2023. urteetarako Batuz sis-
temari borondatez atxikitzeko baldintzak eta aplikatu daitekeen 
konpentsazioa ezartzen dira, eta aldaketak egiten dira tributu-erre-
gelamendu batzuetan

Bizkaiko Foru Aldundiaren abenduaren 14ko 158/2021 Foru Dekretua berridazten 
da (horren bidez 2022. eta 2023. urteetarako Batuz sistemari borondatez atxikitzeko 
baldintzak eta aplikatu daitekeen konpentsazioa ezartzen dira, eta aldaketak egiten dira 
tributu-erregelamendu batzuetan), hain zuzen ere 2. artikuluaren 6. apartatua, eta hone-
la geratzen da idatzita:

�«6.	 Artikulu honetan arautzen den konpentsazioaren aplikazioa autolikidazioa edo 
aitorpena aurkeztean egin beharreko hautapena da, Sozietateen gaineko zergari 
buruzko abenduaren 5eko 11/2013 Foru Arauaren 128. artikuluan eta Pertsona fisi-
koen errentaren gaineko zergari buruzko abenduaren 5eko 13/2013 Foru Arauaren 
105. artikuluan xedatzen denaren arabera, eta horretarako ezarritako borondatezko 
epealdia amaitu ondoren aldatu ahal izango da, zerga-administrazioak errekerimen-
durik egiten ez badu.»

11. artikulua.—�Aldatzea Bizkaiko Lurralde Historikoko Zerga-betebehar Formalak 
araupetu dituen Erregelamendua, Bizkaiko Foru Aldundiaren aben-
duaren 22ko 205/2008 Foru Dekretuaren bidez onetsia

Honako aldaketa hauek egiten dira Bizkaiko lurralde historikoko Zerga-betebehar 
Formalak araupetu dituen Erregelamenduan (erregelamendu hau Bizkaiko Foru Aldun-
diaren abenduaren 22ko 205/2008 Foru Dekretuaren bidez onetsi zen).

Bat.	 12. artikuluaren 2. apartatuari m) letra gehitzen zaio; hona testua:
�«m)	�Egoiliarren kasuan, izen-abizenak eta identifikazio fiskaleko zenbakia (eta behar 

denean, beste herrialde bateko identifikazio fiskaleko zenbakia); egoiliarrak ez 
direnen kasuan, beste herrialde bateko identifikazio fiskaleko zenbakia; Kapital 
zuriketa eta terrorismoaren finantzaketa prebenitzeko apirilaren 28ko 10/2010 
Legearen 4. artikuluaren 2. apartatuan ezartzen denaren arabera entitatearen 

egiazko titularrak direnen kasuan, BEZaren ondorioetarako identifikazio fiskale-
ko zenbakia edo egoitza duten herrialdeko beste identifikazio zenbaki bat.»

Bi.	 55. artikuluaren 1. apartatuaren b) letra berridazten da eta honela geratzen da 
idatzita:

�«b)	� Kreditu-erakundeen antolamenduari, gainbegiratzeari eta kaudimenari buruzko 
ekainaren 26ko 10/2014 Legearen lehenengo xedapen gehigarrian arautzen 
diren baloreen interesak, eta xedapen horretan arautzen diren zor-tresnetatik 
eratorri eta hamabi hilabeterako edo aldi laburragorako eta deskontuarekin jaulki 
diren etekinak.»

Hiru.	 69. artikuluaren 8. apartatua berridazten da eta honela geratzen da idatzita:
�«8.	 Identifikazio fiskaleko zenbaki bat ezeztatu ondoren, zerga-administrazioak be-
rriz ere gaitzea erabaki ahal izango du. Erabaki hori artikulu honen 4. apartatuan 
ezeztapen-erabakietarako ezarritakoari lotuz argitaratu behar da.
�Identifikazio fiskaleko zenbakia ezeztatzeko arrazoia desagertzen bada, ofizioz edo 
alderdiak eskatuta birgaituko da.
�Identifikazio fiskaleko zenbakia birgaitzeko eskaera berariaz ebazten ez bada, hiru 
hilabetean, ukatutzat jo beharko da.»

II. TITULUA
GIZARTE-AURREIKUSPENA

12. artikulua.—�Aldatzea Pertsona Fisikoen Errentaren gaineko Zergaren Araudia, 
Bizkaiko Foru Aldundiaren apirilaren 8ko 47/2014 Foru Dekretuaren 
bidez onetsia

Lehenengoa.	2025eko urtarrilaren 1etik aurrerako ondorioekin, honako aldaketa 
hauek egiten dira Pertsona Fisikoen Errentaren gaineko Zergaren Araudian (Bizkaiko 
Foru Aldundiaren 2014ko apirilaren 8ko 47/2014 Foru Dekretuaren bidez onetsi zen 
araudi hori):

Bat.	 64 bis artikulua gehitzen da; hona haren testua:
�«64 bis artikulua.—�Enpresaburu indibidualaren edo profesionalaren ekarpenen pro-

portzionaltasuna
�Zergari buruzko foru-arauaren 71. artikuluaren 1. apartatuko b) letrako bigarren pa-
ragrafoan xedatutakoaren ondorioetarako, enpresaburu indibidualaren edo profesio-
nalaren ekarpen propioek enpresaburuak edo profesionalak bere ardurapean dituen 
langileen alde egindako kontribuzioekiko proportzionaltasun-maila bat dutela ulertu-
ko da kontribuzio horien batezbestekoa halako 1,5 baino handiagoak ez badira.
�Proportzionaltasun-betekizuna betetzen ez bada, enpresaburu indibidualak edo pro-
fesionalak ezingo du inolako murrizketarik egin ekarpen horiengatik.»
Bi.	 65. artikuluaren 4. apartatua berridazten da eta honela geratzen da idatzita:
�«4.	 Zergaldi batean gaindikina gertatzen bada zergadunaren beraren ekarpenak eta 
sustatzaileak edo bazkide babesleak egindakoak zergari buruzko foru-arauan ezarri-
tako mugez gainekoak izateagatik, murrizketak lehentasun-hurrenkera honen arabe-
ra aplikatuko dira:
1.	 Aurreko ekitaldietako kontribuzioak.
2.	 Aurreko ekitaldietan enplegu-sistemetara egindako ekarpenak.
3.	 Aurreko ekitaldietan enplegukoak ez diren sistemei egindako ekarpenak.
4.	 Ekitaldiko kontribuzioak.
5.	 Ekitaldiaren barruan enplegu-sistemetara egindako ekarpenak.
6.	 Ekitaldietan enplegukoak ez diren sistemei egindako ekarpenak.»

Hiru.	 II bis kapitulua gehitzen zaio V. tituluari; hona haren testua:
�«II. bis kapitulua. Kenkaria gizarte-aurreikuspeneko sistemei egindako ekarpen eta 
kontribuzioengatik.
�71 ter artikulua.—�Kenkaria gizarte-aurreikuspeneko sistemei egindako ekarpen eta 

kontribuzioengatik
�1.	 Zergari buruzko foru-arauaren 91 bis artikuluan eta berrogeigarren xedapen 
gehigarrian ezarritako gizarte-aurreikuspeneko plan jakin batzuei egindako ekarpe-
nengatik aplika daitezkeen kenkarietan dagozkien kenkari-ehunekoak zehazteko, 
kontuan hartuko da ekarpenak egin diren zergaldian entitate enplegatzaileko langile 
guztiek izan duten urteko soldata gordina.
�Aurreko paragrafoan ezarritakoa gorabehera, negoziazio kolektiboaren ondorioz sor-
tu diren baina enplegatuek borondatez atxikitzekoak diren gizarte-aurreikuspeneko 
planen kasuan, plan horiei atxikitako langile guztien urteko soldata gordina hartuko 
da kontuan, baldin eta zergaldi osoan etenda egon ez badira.
�2.	 Araudi honen 65. artikuluan xedatutakoaren arabera, zergaldian aurreko ekital-
dietako ekarpenak egotzi ahal badira, eta ekarpen horiek egin ziren zergaldian zer-
gari buruzko foru-arauaren 91 bis eta 91 ter artikuluetan eta berrogeigarren xedapen 
gehigarrian ezarritako kenkariak jasotzeko eskubidea sortu bazuten, kenkari horiek 
murrizketaren zergaldian aplikatzeko eskubidea emango dute, baina jatorrizko zer-
galdirako ezarritako ehunekoak eta gainerako betekizunak errespetatuko dira.
�3.	 Zergaldi berean zergari buruzko foru-arauaren 91 bis eta 91 ter artikuluetan eta 
berrogeigarren xedapen gehigarrian ezarritako gizarte-aurreikuspeneko sistemetara 
egindako ekarpenengatik kenkariak aplikatzeko eskubidea ematen duten ekarpenak 
eta aurreko apartatuan aipatutako aurreko ekitaldietako ekarpenak badaude, aurreko 
urteetan egindako ekarpenei dagozkien kenkariak aplikatuko dira lehenik.»
Lau.	 Zazpigarren xedapen iragankorrari edukia ematen zaio, eta honela geratzen 

da idatzita:
�«Zazpigarren Xedapen Iragankorra.—�2025eko urtarrilaren 1a baino lehen murriz-

tu ez diren gizarte-aurreikuspeneko sistemei 
egindako gehiegizko ekarpenak eta kontribu-
zioak aplikatzeko hurrenkera

�Zergadunek 2025eko urtarrilaren 1a baino lehen emandako zenbatekoak edo egotzi-
tako kontribuzioak ez badira murriztu zerga-oinarrian zergari buruzko foru-arauaren 
71. artikuluaren 3. apartatuan, 72. artikuluaren 2. apartatuan eta bederatzigarren xe-
dapen gehigarriaren 3. apartatuko b) letran xedatutakoaren arabera, zergadun horiek 
aplikatzeko dauden ekitaldietan aplikatu ahal izango dituzte gaindikin horiek, 2024ko 
abenduaren 31n indarrean zegoen erregelamenduaren 65. artikuluaren 4. apartatuan 
ezarritakoaren arabera.»
Bigarrena.	 2026ko urtarrilaren 1etik aurrerako ondorioekin, honako aldaketa hauek 

egiten dira Pertsona Fisikoen Errentaren gaineko Zergaren Araudian (Bizkaiko Foru Aldun-
diaren 2014ko apirilaren 8ko 47/2014 Foru Dekretuaren bidez onetsi zen araudi hori):

Bat.	 12 ter artikulua gehitzen da; hau da haren edukia:
�«12 ter artikulua.—�Zergari buruzko foru-arauaren 9.38. artikuluan ezarritako salbues-

pena
�1.	 Zergari buruzko foru-arauaren 9. artikuluaren 38. apartatuan ezarritakoaren on-
dorioetarako, errenta konstantetzat joko da Gizarte Segurantzaren sistemak kotiza-
ziopeko modalitatean ordaindutako pentsioen errebalorizazio-ehunekoa edo kontsu-
morako prezioen indizea baino handiagoa, edo, hala badagokio, Bizkaiko Lurralde 
Historikoko Aurrekontu Orokorren Foru Arauan ezarritakoa baino handiagoa ez den 
ehunekoan errebalorizatzen denean.
�Errenta konstantea izango da, halaber, gizarte-aurreikuspeneko planen barne-erre-
gulazioan eta organo eskudunek hartutako erabakietan aurreikusitako ehunekoaren 
araberako errebalorizazioa gertatzen denean, baldin eta azken bost ekitaldietan apli-

katutako eguneratze metatuak ez badu gainditzen aldi horretako kontsumorako pre-
zioen indizearen bilakaera metatua.
�2.	 Aldi baterako errentaren iraupenari buruzko betekizuna ez da ez-betetzat joko 
baldin eta, hasiera batean, kobrantza hasten denetik gutxienez 15 urteko iraupena 
izan behar duela ezarri ondoren, errenta jasotzen duen pertsona hiltzen bada edo 
zergadunaren inbertsio-borondatearekin zerikusirik ez duten beste inguruabar batzuk 
gertatzen badira, edo bere izaeragatik 15 urteko iraupen horretara iristen ez diren 
zurztasun-prestazioak badira.
�3.	 Aurreko apartatuetan ezarritakoa alde batera utzi gabe, salbuespena aplikatzeko 
eskubidea ematen duten betekizunak betetzen ez badira, erregularizatu egin behar-
ko da zerga-egoera ez-betetze hori gertatzen den ekitaldiari dagokion aitorpenean. 
Erregularizazioak dagozkion berandutze-interesak ere jaso beharko ditu.»
Bi.	 15. artikuluaren 1. eta 3. apartatuak berridazten dira, eta honela geratzen dira 

idatzita:
�«1.	 Zergari buruzko foru-arauaren 19. artikuluaren 2. apartatuko b) letran aurreikusita-
ko %70eko integrazio-ehunekoa 18. artikuluaren a) letran jasotako lehen prestazioari 
bakarrik aplikatuko zaio, betiere lehen ekarpena egin zenetik bi urte baino gehiago 
igaro badira. Salbuespena izango dira 1., 2. eta 4. zenbakietan ezarritako prestazioak, 
gizarte-aurreikuspeneko mutualitateak norberaren konturako langileen edo langile au-
tonomoen Gizarte Segurantzako araubide bereziaren ordezko sistema gisa jarduten 
dutenean, eta 6. zenbakian ezarritakoa, kapital gisa jasotzen denean eta foru-arau ho-
rren 37 e) artikuluan aurreikusitako etekinei ez dagokienean, kontingentzia bakoitzeko.
�Prestazioa baliaezintasunagatik edo mendekotasunagatik jasotzen bada, ez da 
beharrezkoa lehenengo ekarpenetik bi urte pasatuta egotea.
�Urte bakar batean jaso ez bada, kontzeptu bakoitzagatik jasotako lehenengo presta-
zioari aplikatuko zaio %70eko integrazio-ehunekoa, horretarako ezarritako betekizu-
nak betez gero.
�Ondorio horietarako, hauxe da lehen prestazioa: zergaldi batean kontingentzia ba-
koitzagatik kapital gisa jasotzen diren diru kopuru guztien batura, bat ez datorrena 
zergari buruzko foru-arauaren 37.e) artikuluan ezarritako etekinekin.
�Aurreko guztia gorabehera, zergadunak prestazioa kobratzen duen lehenengo ur-
tean ez dauka nahitaez integratu behar kapital gisa jasotzen duen kopuruaren %70, 
kopuru horiek ez badatoz bat zergari buruzko foru-arauaren 37.e) artikuluan ezarri-
tako etekinekin. Aitzitik, integrazio-ehuneko hori bigarren ekitaldian eta hurrengoetan 
kapital gisa lortzen dituen zenbatekoei aplikatzea hautatu dezake, baldin eta lehena-
go aplikatu ez badie.
�Kontingentzia bategatik lehenbizikoz prestazioa jasotzen denean batera jasotzen ba-
dira alde batetik kapital bakarra eta, horrez gainera, aldizkako errenta bat, lortutako 
kopuruak ehuneko hauek aplikatuta integratu behar dira:
a)	� Errenta moduan jasotako prestazioari dagokionez, ez badator bat zergari buruzko 

foru-arauaren 37.e) artikuluan ezarritako etekinekin, ekitaldian jasotako kopurua-
ren %100.

		� Horri dagokionez, errenta moduan jasotzen den prestaziotzat hartzen da aldizka 
bi ordainketa edo gehiago jasotzea (gutxienez ordainketa bat urtean).

b)	� Kapital moduan kobratutakoari dagokionez, ez badator bat zergari buruzko fo-
ru-arauaren 37.e) artikuluan ezarritako etekinekin, %70, baldin eta lehenengo 
ekarpena egin zenetik bi urte baino gehiago pasatu badira. Prestazioak baliae-
zintasunagatik edo mendekotasunagatik jasotzen badira, ez da eskatuko bi urte-
ko epe hori betetzea.»

�3.	 Zergari buruzko foru-arauaren 18. artikuluaren a) letran jasotako prestazioen ka-
suan, salbu eta 1., 2. eta 4. zenbakietan ezarritako prestazioak, gizarte-aurreikuspe-
neko mutualitateak norberaren konturako langileen edo langile autonomoen Gizarte 
Segurantzako araubide bereziaren ordezko sistema gisa jarduten dutenean, eta 6. 

zenbakian ezarritakoak, mota guztietako errentak eta kapital erako kobrantzak kon-
binatzen dituzten prestazio mistoak direnean, 19. artikuluaren 2. apartatuko b) eta c) 
letretan ezarritako ehunekoak kapital modura kobratutako kopuruei baino ez zaizkie 
aplikatuko.»
Hiru.	 42 bis artikulu berria sartzen da; hona hemen testua
�«42.bis artikulua. Enpresek gizarte-aurreikuspeneko sistemetara egindako ekarpe-
netatik eta kontribuzioetatik zuzenean datozen etekin positiboak zehaztea.
�Zergari buruzko Foru Arauaren 37.e) artikuluan aurreikusitakoaren ondorioetarako, 
prestazio bat estaltzeko sortu eta ordaindu ez diren ekarpenak eta kontribuzioak 
prestazioa eragin duen kontingentzia edo zirkunstantzia gertatzen den egunean egin-
dakotzat joko dira, eta ekarpenen eta kontribuzioetatik zuzenean eratortzen diren 
etekin positiboek eskubide ekonomiko guztien gainean duten proportzioa data horre-
tan kalkulatuko da.»
Lau.	 92. artikuluaren 4. eta 5. apartatuak berridazten dira, eta honela geratzen dira 

idatzita:
�«4.	 Zergari buruzko foru-arauaren 37. artikuluaren a), b), c) eta d) letretan arautzen 
diren etekinei foru-arau horren 39. artikuluaren 3. apartatuan aipatutako ehunekoak 
aplikatu behar bazaizkie, ehuneko horiek kontuan harturik kalkulatuko da atxiki-
pen-oinarria.
�5.	 Aseguru-kontratuetatik jasotako zenbatekoetan eta kapitalak ezartzearen ondo-
rioz jasotzen diren biziarteko errentetan eta aldi baterako beste errenta batzuetan, 
bai eta zergari buruzko foru-arauaren 37.e) artikuluan ezarritako etekinetan ere, atxi-
kipen-oinarria izango da foru-arauarekin bat etorririk kalkulatutako zerga-oinarrian 
sartu beharreko zenbatekoa.»
Bost.	 Hamargarren xedapen gehigarria gehitzen da; hona haren testua:
�«Hamargarren Xedapen Gehigarria.—�Enpresek gizarte-aurreikuspeneko sistemeta-

ra egindako ekarpenetatik eta kontribuzioeta-
tik zuzenean datozen etekin positiboak

�Gizarte aurreikuspeneko sistemetara egindako ekarpenetatik eta kontribuszio enpre-
sarialetatik datozen etekin positiboak zehaztearen ondorioetarako, zergari buruzko 
foru-arauaren berrogeita bigarren xedapen gehigarrian xedatutakoa erregela gehiga-
rri hauen arabera aplikatuko da:
�1.	 Modu indibidualean hartuko da antzinatasuna zergaduna atxikipenetik titularra 
den gizarte-aurreikuspeneko plan bakoitzean, eta antzinatasun hori ez badator bat 
urte osoekin, goitik biribilduko da.»
�2.	 Ezagutzen ez diren eskubide ekonomikoak planaren eskubide ekonomiko guz-
tien parte erresidual bat direnean, etekin positiboa zergaren foru arauaren 37. artiku-
luko e) letran aurreikusitakoaren arabera zehaztu ahal izango da, eta parte erresidual 
hori ekarpen eta kontribuzio handiagotzat hartuko da.
�Ondorio horietarako, eskubide ekonomiko ezezagunen partea parte erresidual bat 
dela joko da planaren eskubide ekonomiko guztien 100eko 5 edo 10.000 euro baino 
handiagoa ez denean.»

13. artikulua.—�Aldatzea Sozietateen gaineko Zergari buruzko Erregelamendua, 
Bizkaiko Foru Aldundiaren 2013ko abenduaren 23ko 203/2013 Foru 
Dekretuaren bidez onetsia

2025eko urtarrilaren 1etik aurrera hasitako zergaldietarako ondorioekin, 38 sexies 
artikulu berria sartzen da Bizkaiko Foru Aldundiaren 2013ko abenduaren 23ko 203/2013 
Foru Dekretuaren bidez onetsi zen Sozietateen gaineko Zergari buruzko Erregelamen-
duaren II. tituluaren barruan; hona hemen testua:

�«38 sexies artikulua.—�Kenkaria enpresek gizarte-aurreikuspeneko sistemei eginda-
ko kontribuzioengatik

�Zergari buruzko foru-arauaren 66 septies eta 66 octies artikuluetan eta hogeita ha-
maikagarren eta hogeita hamabigarren xedapen gehigarrietan ezarritako gizarte-au-

rreikuspeneko plan jakin batzuei egindako enpresa-kpntribuzioengatik aplika dai-
tezkeen kenkarietan dagozkien kenkari-ehunekoak zehazteko, kontuan hartuko da 
enpresa-kontribuzioak egin diren zergaldian entitate enplegatzaileko langile guztiek 
izan duten urteko soldata gordina.
�Aurreko paragrafoan ezarritakoa gorabehera, negoziazio kolektiboaren ondorioz sor-
tu diren baina enplegatuek borondatez atxikitzekoak diren gizarte-aurreikuspeneko 
planen kasuan, plan horiei atxikitako langile guztien urteko soldata gordina hartuko 
da kontuan, baldin eta zergaldi osoan etenda egon ez badira.»

Azken Xedapenetako Lehena.—Araugintzako gaikuntza
Ogasun eta Finantzen foru-diputatuak foru dekretu hau garatzeko eta aplikatzeko 

behar diren xedapen guztiak eman ditzake.

Azken Xedapenetako Bigarrena.—Indarrean sartzea
Foru dekretu hau Bizkaiko Aldizkari Ofizialean argitaratzen den egunean sartuko da 

indarrean, eta artikuluetan ezarritako ondorioak sortuko ditu.
Bilbon, 2025eko azaroaren 13an.

Ogasun eta Finantzako foru diputatua,
ITXASO BERROJALBIZ ZABALA

Ahaldun Nagusia, 
ELIXABETE ETXANOBE LANDAJUELA

